
Subvencionet 
në bujqësi, 
Salla: Aplikimet  
deri më 26 qershor

banka botërore

FED Invest

CEO FEDinvest Perlat Sulaj 
rizgjidhet anëtar i Bordit të 
MFC-së, Shqipëria forcon 

përfaqësimin në 
mikrofinancën ndërkombëtare

Skema Kombëtare, Xhafa 
për ATSH-në: Interes në 
rritje në Durrës, fermerët 
asistohen në Agropika

Kalendari bujqësor, muaji qershor 2026 - Prof. As. Dr. Eqrem Meçollari

Minsitri Salla: 334 fermerë të bashkuar në 26 bashki, ulje kostosh deri në 30% Fq.2

CBAM, sfida dhe 
mundësia për eksportet 

shqiptare drejt tregut 
europian Fermerët subvencion 1500 lekë për krerë, për fermat me 50 deri 300 të imta

Krijohen 3 shoqëri të bashkëpunimit bujqësor në Shijak, përfitojnë 84 fermerë

SI PO TRANSFORMOHET SEKTORI I BIMËVE MJEKËSORE DHE AROMATIKE NË SHQIPËRI 
PËRMES PËRPUTHSHMËRISË ME STANDARDET EUROPIANE, GJURMUESHMËRISË, 
ANALIZAVE LABORATORIKE DHE KËRKESAVE TË TREGUT TË BASHKIMIT EUROPIAN

Prezë - Trajnim për bletarinë, FED Invest dhe ABA Online fokus 
te kontrolli i sëmundjeve në kushtet e ndryshimeve klimatike

VAJRAT ESENCIALË SHQIPTARË DREJT TREGUT EUROPIAN: 
STANDARDET, CILËSIA DHE KËRKESAT PËR EKSPORT NË BE

Sektori i bimëve mjekësore dhe aromatike (BAM) përfaqëson një nga sektorët më strategjikë të bujqësisë shqiptare, me potencial të lartë eksportues dhe ndikim 
të rëndësishëm në zhvillimin rural, punësimin dhe rritjen ekonomike të vendit. Shqipëria njihet ndër vite për biodiversitetin e saj të pasur dhe për traditën në 
mbledhjen dhe kultivimin e bimëve aromatike dhe mjekësore, duke u bërë një furnizues i rëndësishëm për tregjet ndërkombëtare, veçanërisht ato europiane

“Gold Award” për vajin e ullirit “Musai”, Rama: Vlerësim për cilësinë e jashtëzakonshme 
të prodhimit shqiptar

“Ferma e dijes dhe agroturizmit të mollëve” në Korçë, ndër investimet më të mëdha 
në rajon

Tema të ditës

Subvencionet në bujqësi, Salla: 
Aplikimet  deri më 26 qershor

Kush përfiton nga fondi 52 milionë euro në 
bujqësi? Kriteret që skualifikojnë fermerët, 
afati i aplikimit deri më 26 QershorNisën aplikimet e fermerëve 

për përftimin e subvencioneve 
në bujqësi nëpërmjet skemës 
kombëtare 2026.

Ministri i Bujqësisë dhe 
Zhvillimit rural Andis Salla 
tha se në ditën e parë numri i 
aplikuesve ka arritur në 5 mijë 
aplikime.

Afati i aplikimeve është 1 
mujor, pra nga data 25 maj deri 
më 25 qershor.

Ministri Salla tha që ka 
mundësi edhe për rishikimin 
e afateve nëse do të nevojitet 
për akses

Në total në skemë janë të 
përfshira 12 masa. Krahasuar 
me vjet skema pësoi disa ndry-
shime përfshirë heqjen e naftës 
pa akcizë te fermerët. Heqja 
e masës shkaktoi protesta te 
fermerët, të cilët kërkuan rik-
thimin e skemës, pasi heqja e 
saj në kulmin e rritjes së çmi-
meve të naftës do të ndikojë në 
mospërballimin e kostove për 
të mbjellat.

Për sektorin e blegtorisë, 
skema e re përgjysmon pragjet 

e numrit të kafshëve në fermë, 
për përfitim të subvencioneve:

Mbështetja për lopët: nga 
10 mijë lekë për krerë që ishte 
më parë arrin  në 12 mijë lekë 
për krerë.

Mbështetja për koshere 
bletësh: nga 10 mijë lekë që 
ishte më parë arrin në 20 mijë 
lekë

Mbështetja për bagëti të 
imëta: nga 1,200 lekë arrin në 
1,500 lekë

Për herë të parë, përfshihet 
mbështetja për dosët në sekto-
rin e derrave. Mbështetja do 
të jetë 7 mijë lekë për dosë në 
një fermë me jo më pak se 5 
dosa.

Ferma me jo më pak se 5 
lopë nga jo më pak se 10 lopë 
që ishte më pare.

Ferma me 50 krerë të im-
ëta nga 100 krerë që ishte në 
skemën e mëparshme.

Rritësit e bletëve me jo më 
pak se 25 koshere nga jo më 
pak se 50 koshere që ishte më 
parë.

Për kontrollin biologjik të 

dëmtuesve në serra, mbështet-
ja rritet në 70% të kostos së 
shpenzimeve, nga 50% që ishte 
më parë.

Skema e re synon të 
mbështesë më shumë fermerë 
dhe të rrisë efektivitetin e sub-
vencioneve direkte për sektorin 
bujqësor.

Ndërsa një masë tjetër që 
na përafron me pagesat që zba-
tohen në BE është pagesa për 
sipërfaqe të mbjelle. Fermat 
me mbi 3 ha përfitojnë 10 mijë 
lekë për çdo ha të mbjellë.

Edhe këtë vit, shoqëritë 
e bashkëpunimit bujqësor 
(SHBB) do të mbështeten në 
100% të masës së përfitimit.

Mbështeten fermerë të rinj, 
për investime në ferma bujqë-
sore dhe blegtorale, masa e 
përfitimit është në 70% e vlerës 
totale të faturave tatimore, por 
jo më shumë se 1 000 000 (një 
milion) lekë; Subjektet e rritjes 
së peshkut në ujërat e brend-
shme mbështetet me 200 mijë 
lekë për blerje rasati.

"Monitor"

Fermerët kanë nisur nga ap-
likimet për masat e mbështetjes 
direkte përmes Skemës Kom-
bëtare në Bujqësi. Por kush 
përfiton dhe cilat janë kriteret 
përjashtuese?

Referuar udhëzimit të Min-
istrisë së Bujqësisë,  përfitues 
sipas masave mbështetëse 
mund të jenë fermerët individ-
ualë, personat fizikë, personat 
juridikë dhe Shoqëritë e Bash-
këpunimit Bujqësor (SHBB).

Fermerët individualë duhet 
të jenë të pajisur me NIPT-in e 
fermerit me status aktiv, ndërsa 
SHBB-të, personat fizikë dhe 
juridikë të jenë të pajisur me 
NIPT/NUIS me status aktiv, 
sipas fushës së veprimtarisë që 
përfshin aktivitetin për të cilin 
aplikojnë.

Për masat mbështetëse 1-8, 
përfituesi me status fermer in-
dividual duhet të ketë bërë sh-
lyerjen korente të sigurimeve 
shoqërore.  Faturat për masat 
mbështetëse direkte në për-
puthje me kriteret përkatëse, 
duhet të jenë të lëshuara gjatë 
periudhës 2025-2026.

Financimi i shumës së 
përfituar bëhet në banka e 
nivelit të dytë, në llogarinë ban-
kare të deklaruar nga përfituesi 
në formularin e aplikimit dhe  
përfituesi nuk duhet të jetë 
debitor ndaj Agjencisë së Zh-
villimit Bujqësor dhe Rural 
dhe Ministrisë së Bujqësisë.

Aplikanti angazhohet 
të përmbushë kushtëzimet 
(SMR dhe GAEC) e  përfit-
imit të pagesave, sipas masave 

mbështetëse  dhe përmbushja 
e angazhimeve kontrollohet 
në terren nga specialisti/ins-
pektori i ngarkuar. Mospërm-
bushja e angazhimeve për vitin 
2026, nuk përbën kriter skuali-
fikues dhe nuk shoqërohet 

me zvogëlim të pagesave për 
masën përkatëse. Megjithatë, 
sipas rastit, specialisti/inspek-
tori paralajmëron aplikantin 
për zvogëlim potencial të pag-
esave në të ardhmen dhe apli-
kim sanksionesh, sipas kuadrit 
ligjor kombëtar në fuqi.

Për masat mbështetëse të in-
vestimeve nr. 10, nr. 11 dhe nr. 
12, punimet e ndërtimit, pajis-
jet, makineritë dhe faturat/aktet 
e zhdoganimit duhet të jenë pas 
datës së lidhjes së kontratës. Të 
gjitha mallrat, makineritë dhe 
pajisjet duhet të jenë të reja dhe 
të papërdorura. Financimi për 
masat e investimeve jepet deri 
në vlerën e tregut të përlloga-
ritur nga AZHBR, pa përfshirë 
TVSH-në.

Përfituesi nga masat e inves-
timeve me statusin fermer indi-

vidual të ketë shlyer sigurimet 
shoqërore.

 Aplikantët për masat e 
investimeve do të përjashto-
hen nga përfitimi i fondeve 
publike nëse janë dënuar, me 
vendim gjyqësor të formës së 

prerë për: pjesëmarrje në një 
organizatë kriminale, korrup-
sion aktiv ose pasiv, mash-
trim, pastrim të parave, falsifi-
kim dokumentesh, shpërdorim 
detyre, përvetësim fondesh 
publike ose private, evazion 
fiskal, pjesëmarrje në një orga-
nizatë terroriste ose kryerje të 
veprave me qëllime terroriste, 
fshehje të ardhurash ose de-
klarim i rremë financiar, fali-
mentim i rremë (falimentim 
mashtrues), kontrabandë ose 
tregti e paligjshme dhe çdo ve-
primtari tjetër të paligjshme që 
dëmton interesat ekonomike 
ose financiare publike.

 Afati i fundit i aplikimit 
është data 26 Qershor përmes 
e Albania, ndërsa për masat 
10-12 bëhet me dorëzim të 
dosjeve fizike pranë AZHBR. 

Ndryshojnë rregullat për anijet e peshkimit 
- Drafti/ Detyrim instalimi i sistemeve të 
monitorimit, forcohen masat dhe kontrollet

Sektori i peshkimit në 
Shqipëri do të fuqizohet më 
tej, në linjë me kërkesat dhe 
standardet për tregun e Bash-
kimit Evropian. Ministria e 
Bujqësisë dhe Zhvillimit Ru-
ral ka iniciuar disa ndryshime 
në ligjin për peshkimin, të 
cilat janë publikuar për kon-
sultim publik.

Projektligji synon 
forcimin e sistemit kombëtar 
të kontrollit të peshkimit, 
përmirësimin e gjurmuesh-
mërisë së produkteve të 
peshkimit, digjitalizimin e 
proceseve të raportimit dhe 
monitorimit, si dhe krijimin 
e bazës ligjore për përdorim-
in e sistemeve moderne të 
monitorimit elektronik në 
përputhje me standardet e 
Bashkimit Evropian.

Nëpërmjet ndryshimeve të 
propozuara synohet gjithash-
tu forcimi i kapaciteteve in-
stitucionale të monitorimit të 
flotës së peshkimit dhe rritja 
e eficiencës së mekanizmave 
për luftën kundër peshkimit 
të paligjshëm, të paraportuar 
dhe të parregulluar (PPP).

Ndryshimet ligjore para-
shikojnë krijimin për herë 
të parë të bazës ligjore për 
regjistrimin dhe monitorimin 
e aktiviteteve të peshkimit të 
ushtruara pa mjete lundruese.  
Duke synuar formalizmin e 
këtij segmenti të aktivitetit të 
peshkimit dhe krijimi i meka-

nizmave për regjistrimin dhe 
transmetimin elektronik të të 
dhënave mbi zëniet.

Risi është detyrimi për 
mbajtjen e librit elektronik 
të peshkimit nga kapitenët 

e anijeve peshkuese, si dhe 
përcaktimi i niveleve të tol-
erancës për sasitë e regjistru-
ara të zënieve. Ky ndryshim 
synon përmirësimin e gjur-
mueshmërisë dhe saktësisë 
së raportimit të aktivitetit të 
peshkimit.

Me ndryshimet e reja lig-
jore, do të jetë i detyrueshëm 
instalimi i pajisjeve të moni-
torimit në bord të anijeve 
të peshkimit, transmetimin 
automatik të të dhënave mbi 
pozicionin e anijeve, për-
dorimin e sistemeve AIS dhe 
përjashtimet për kategori të 
caktuara të flotës së vogël të 

peshkimit.
Drafti parashikon  afate për 

instalimin e sistemit të moni-
torimi të anijeve të peshkimit, 
ku përcaktohet se duhet të in-
stalohen  brenda 31 dhjetorit 

2027 në anijet me gjatësi të 
përgjithshme të barabartë dhe 
më të madhe se 9 metra deri 
në gjatësinë 11.99 metra dhe 
brenda 1 janarit 2030 për ani-
jet me gjatësi të përgjithshme 
nën 9 metra.

Sistemi i monitorimit elek-
tronik në distancë (REM) in-
stalohet në bordin e anijeve 
të peshkimit me gjatësi të 
barabarte dhe më të  madhe 
se 18 metra brenda 1 janarit 
2030.

Ndërsa parashikohen gjoba 
për mosinstalimin, apo dëm-
timin e tyre nga 200 mijë deri 
në 500 mijë lekë.

Minsitri Salla: 334 fermerë të bashkuar 
në 26 bashki, ulje kostosh deri në 30%

Ministri i Bujqësisë dhe Zh-
villimit Rural, Andis Salla gjatë 

një konferencë për shtyp dekla-
roi se deri tani në total vendi janë 
bashkuar në Shpoqëritë e Bash-
kimit Bujqësor 334 fermerë në 
26 bashki të vendit.

Sipas tij, puna vijon për 
të përfshirë edhe më shumë 
fermerë në këtë proces.

“Po punohet me 26 bashkitë 

e para në vend, ku deri tani janë 
bashkuar 334 fermerë përmes 

modeleve të bashkëpunimit 
bujqësor.

Aktualisht në vend funk-
sionojnë 58 Shoqëri të Bash-
këpunimit Bujqësor (SHBB), 
ndërsa janë krijuar edhe 84 
modele të tjera bashkëpunimi 
privat dhe shtetëror.

Modelet e bashkëpunimit 

janë shtrirë në disa sektorë 
dhe zona të vendit. Fruta-pe-
rimet po zhvillohen në Fier, 
Divjakë, Lezhë dhe Cërrik, 
ndërsa ulliri dhe vaji i ullirit 
në Berat, Elbasan, Lushnjë 
dhe Vlorë.

Bimët medicinale dhe aro-
matike po zhvillohen në Malë-
si e Madhe dhe Belsh, qepa 
dhe farat në Shkodër, patatja 
në Kukës, drithërat në Durrës 
dhe arrat në Kolonjë.

Sipas ministrit, procesi i 
krijimit të këtyre modeleve 
po vijon edhe në Patos, Shijak 
dhe Shkodër.

Ministri Salla theksoi se 
ky model bashkëpunimi ndih-
mon në uljen e kostove, garan-
timin e tregut, magazinimin 
dhe paketimin e produkteve 
bujqësore, duke sjellë deri 
në 25-30% më pak kosto për 
fermerët. Sipas tij, ky është 
një model i ndjekur edhe nga 
Bashkimi Europian.

"Monitor"

?????????????????VAJRAT ESENCIALË SHQIPTARË DREJT TREGUT EUROPIAN: STANDARDET, CILËSIA DHE KËRKESAT PËR EKSPORT NË BE

Në vitet e fundit, kërkesa globale për produkte 
natyrale, organike dhe të gjurmueshme ka sjellë 
një rritje të interesit për vajrat esencialë, të cilët 

përdoren gjerësisht në industrinë ushqimore, kozmetike, far-
maceutike dhe të aromaterapisë. Vajrat esencialë të rigonit, 
sherebelës, trumzës, livandës dhe helichrysum janë ndër 
produktet me potencialin më të madh për eksport nga 
Shqipëria drejt tregut të Bashkimit Europian. 

Megjithatë, hyrja dhe konkurrueshmëria në tregun euro-
pian kërkon respektimin e standardeve të larta të cilësisë, 
sigurisë ushqimore, gjurmueshmërisë dhe dokumentacionit 
teknik. Për këtë arsye, përmbushja e kërkesave të Bashkimit 
Europian është bërë një prioritet thelbësor për eksportuesit 
shqiptarë dhe për të gjithë aktorët e zinxhirit të vlerës së 
BAM-ve. 

Ky artikull bazohet në rezultatet e analizës së zinxhirit të 
vlerës për bimët mjekësore dhe aromatike në Shqipëri, reali-
zuar në kuadër të Programit Global për Cilësinë dhe Stan-
dardet (GQSP Albania), financuar nga Qeveria Zvicerane 
dhe implementuar nga United Nations Industrial Develop-
ment Organization. 

RËNDËSIA STRATEGJIKE E VAJRAVE 
ESENCIALË
Vajrat esencialë konsiderohen produkte me vlerë të 

shtuar të lartë, pasi përmbajnë përbërës aktivë natyralë 
me përdorime të shumta industriale dhe terapeutike. 
Tregu europian ka rritur ndjeshëm kërkesat për cilësi, 
pastërti dhe siguri të këtyre produkteve, duke e bërë stan-
dardizimin dhe kontrollin laboratorik një domosdoshmëri 
për eksportuesit. 

Në industrinë ushqimore përdoren kryesisht vajrat esen-
cialë të rigonit, trumzës dhe sherebelës, ndërsa në industrinë 
kozmetike dhe aromaterapisë dominon përdorimi i vajrave 
të livandës dhe helichrysum. Ky diversitet përdorimesh kri-
jon mundësi të gjera tregu për Shqipërinë, por njëkohësisht 
kërkon përputhshmëri me kategori të ndryshme rregullatore 
europiane. 

ZINXHIRI I FURNIZIMIT DHE KËRKESAT 
LIGJORE
Eksporti i vajrave esencialë drejt vendeve të Bashkimit 

Europian lidhet me një sërë kërkesash që aplikohen në çdo 
fazë të zinxhirit të furnizimit. Këto kërkesa fillojnë që nga 
mbledhja ose kultivimi i bimëve, vazhdojnë me përpunimin 
dhe nxjerrjen e vajit esencial dhe përfundojnë me paketimin, 
transportin dhe përdorimin final të produktit. 

Në fazën e prodhimit dhe grumbullimit aplikohen 
standardet GACP (Good Agricultural and Collection 
Practices), të cilat garantojnë praktika të mira bujqësore 
dhe të mbledhjes së bimëve. Këto standarde ndihmojnë 
në sigurimin e cilësisë së lëndës së parë, minimizimin 
e ndotjeve dhe ruajtjen e karakteristikave natyrale të 
bimëve. 

Ndërkohë, gjatë procesit të nxjerrjes së vajit esencial ap-
likohen standardet GMP (Good Manufacturing Practices), të 
cilat fokusohen në sigurinë dhe kontrollin e procesit të pro-
dhimit. Aplikimi korrekt i GACP dhe GMP siguron që produk-
ti final të ruajë përbërjen karakteristike dhe të përmbushë 
kërkesat e tregjeve ndërkombëtare. 

STANDARDET ISO DHE RËNDËSIA 
E ANALIZAVE LABORATORIKE
Një nga elementët më të rëndësishëm për eksportin e va-

jrave esencialë është përputhshmëria me standardet ISO. 
Për shumicën e vajrave esencialë ekzistojnë standarde 
ndërkombëtare që përcaktojnë karakteristikat kimike dhe 

SI PO TRANSFORMOHET SEKTORI I BIMËVE MJEKËSORE DHE AROMATIKE NË SHQIPËRI 
PËRMES PËRPUTHSHMËRISË ME STANDARDET EUROPIANE, GJURMUESHMËRISË, 
ANALIZAVE LABORATORIKE DHE KËRKESAVE TË TREGUT TË BASHKIMIT EUROPIAN

fizike të produktit. 
Për shembull:
• ISO 13171:2016 aplikohet për vajin esencial të rigonit; 
• ISO 19817:2017 për vajin esencial të trumzës; 
• ISO 3515:2002 për vajin esencial të livandës; 
• ISO 9909:1997 dhe ISO 3526:2005 për vajrat esencialë 

të sherebelës. 
Në rastin e vajit esencial të helichrysum ende nuk ekziston 

një standard ISO i formalizuar, çka rrit rëndësinë e analizave 
laboratorike dhe të dokumentacionit teknik për të provuar 
cilësinë dhe autenticitetin e produktit. 

Blerësit europianë kërkojnë analiza të detajuara fizike dhe 
kimike për të verifikuar:

• përbërjen kimike; 
• pastërtinë e produktit; 
• densitetin; 
• indeksin e thyerjes; 
• rrotullimin optik; 
• tretshmërinë; 
• karakteristikat organoleptike si aroma dhe ngjyra. 
Këto analiza janë thelbësore për të garantuar që vaji esen-

cial përmban vetëm substancat karakteristike të asaj specieje 
dhe nuk përmban ndotës ose përbërës të palejuar. 

RREGULLORJA CLP: ETIKETIMI DHE SIGURIA
Një nga rregulloret kryesore të Bashkimit Europian për 

vajrat esencialë është Rregullorja CLP (Classification, La-
belling and Packaging – Reg. EC 1272/2008). Kjo rregullore 
harmonizon sistemin europian të klasifikimit dhe etiketimit të 
substancave kimike me standardet ndërkombëtare GHS. 

Sipas kësaj rregulloreje, vajrat esencialë duhet të etiketo-
hen dhe paketohen në mënyrë që të mbrojnë konsumatorin, 
punëtorët dhe mjedisin. Etiketat duhet të përmbajnë:

• emrin dhe adresën e furnizuesit; 
• identifikuesit e produktit; 
• kodin UFI; 
• kodet EINECS ose CAS; 
• piktogramet e rrezikut; 
• paralajmërimet dhe deklaratat paraprake të sigurisë. 
Mosrespektimi i kërkesave të CLP mund të çojë në refuz-

imin e produktit në tregun europian dhe në pengesa serioze 
tregtare për eksportuesit. 

RREGULLORJA REACH DHE 
DOKUMENTACIONI TEKNIK
Një tjetër rregullore kyçe është REACH (Registration, 

Evaluation, Authorisation and Restriction of Chemicals – 
Reg. EC 1907/2006), e cila rregullon prodhimin dhe për-
dorimin e substancave kimike në Bashkimin Europian. 

Sipas REACH:
• substancat kimike duhet të regjistrohen për t’u tregtuar 

në BE; 
• vetëm subjektet e autorizuara mund të tregtojnë këto 

substanca; 
• produktet duhet të shoqërohen me Fletë të të Dhënave 

të Sigurisë (SDS). 
Vajrat esencialë klasifikohen si “Substanca Komplekse 

Natyrore” (NCS), pasi përmbajnë shumë përbërës kimikë 
natyralë. Përbërja e tyre ndryshon në varësi të origjinës, 
klimës, varieteteve botanike dhe metodave të përpunimit. 

Dokumentacioni teknik për eksport përfshin:
• SDS; 
• Fletën e të Dhënave Teknike (TDS); 
• certifikatat e analizave; 
• deklaratat e alergjenëve; 
• informacionin mbi gjurmueshmërinë; 
• dokumentacion mbi standardet dhe certifikimet e aplikuara. 

KËRKESAT PËR VAJRAT ESENCIALË 
NË INDUSTRINË KOZMETIKE
Kur vajrat esencialë eksportohen për përdorim kozmetik, 

ato duhet të jenë në përputhje me Rregulloren Kozmetike të 
BE-së (Reg. EC 1223/09). 

Kjo rregullore përcakton listat e substancave të ndaluara 
ose të kufizuara në produktet kozmetike dhe kërkon doku-
mentacion të plotë mbi sigurinë dhe përbërjen e produktit. 
Vajrat esencialë përdoren gjerësisht në:

• kremra dhe vajra trupi; 
• produkte aromaterapie; 
• produkte për kujdesin e flokëve; 
• parfume dhe aromatizues ambienti. 
Në kuadrin europian, produktet e aromaterapisë konsi-

derohen produkte kozmetike dhe duhet të respektojnë të 
gjitha kërkesat ligjore përkatëse. 

VAJRAT ESENCIALË PËR PËRDORIM 
USHQIMOR
Kur përdoren si aromatizues ose aditivë ushqimorë, va-

jrat esencialë duhet të respektojnë legjislacionin europian 
për ushqimin. Kjo përfshin:

• aplikimin e HACCP; 
• garantimin e gjurmueshmërisë; 
• kontrollin e mbetjeve të pesticideve dhe ndotësve; 
• etiketimin sipas kërkesave të ushqimit dhe CLP. 
Gjurmueshmëria është veçanërisht e rëndësishme. Çdo 

grup produkti duhet të identifikohet dhe të regjistrohet në 
sistemet administrative të kompanisë, duke zbatuar parimin 
“një hap prapa – një hap përpara”. 

PAKETIMI DHE RUAJTJA: FAKTORË KYÇ 
PËR CILËSINË
Paketimi dhe transporti luajnë një rol të rëndësishëm 

në ruajtjen e cilësisë së vajrave esencialë. Standardi ISO 
210:2014 përcakton udhëzime të përgjithshme për pak-
etimin, ruajtjen dhe transportin e tyre. 

Rekomandohet që:
• të përdoren kontejnerë të aprovuar për mallra të 

rrezikshme; 
• materialet e paketimit të mos reagojnë me vajin 

esencial; 
• kontejnerët të ruhen në ambiente të thata dhe të freskëta; 
• të përdoren materiale të riciklueshme; 
• vajrat organikë të mbahen të ndarë nga ato konvencionale. 
Ruajtja e cilësisë gjatë transportit është thelbësore për të 

shmangur degradimin e produktit dhe humbjen e vlerës tregtare. 

PERSPEKTIVA PËR SHQIPËRINË DHE 
RËNDËSIA E INVESTIMEVE NË CILËSI
Shqipëria ka potencial të konsiderueshëm për të zgjeruar 

eksportet e vajrave esencialë drejt tregjeve europiane. Kushtet 
klimatike, biodiversiteti dhe tradita në kultivimin dhe mbledhjen 
e BAM-ve përbëjnë një avantazh konkurrues për vendin. 

Megjithatë, konkurrueshmëria në tregun europian nuk 
mund të mbështetet vetëm në burimet natyrore. Ajo kërkon:

• investime në laboratorë dhe analiza; 
• forcim të kapaciteteve teknike; 
• standardizim dhe certifikim; 
• dixhitalizim dhe gjurmueshmëri; 
• bashkëpunim ndërmjet fermerëve, përpunuesve dhe 

institucioneve të cilësisë. 
Programet si GQSP Albania po kontribuojnë drejtpërdrejt 

në forcimin e sektorit përmes mbështetjes së SME-ve, labo-
ratorëve dhe institucioneve të infrastrukturës së cilësisë, duke 
ndihmuar Shqipërinë të afrohet me standardet e Tregut të Për-
bashkët Europian dhe të rrisë eksportet me vlerë të shtuar. 

Sektori i bimëve mjekësore dhe aromatike (BAM) përfaqëson një nga sektorët më strategjikë të bujqësisë shqiptare, me potencial të lartë eksportues dhe ndikim të 
rëndësishëm në zhvillimin rural, punësimin dhe rritjen ekonomike të vendit. Shqipëria njihet ndër vite për biodiversitetin e saj të pasur dhe për traditën në mbledhjen 

dhe kultivimin e bimëve aromatike dhe mjekësore, duke u bërë një furnizues i rëndësishëm për tregjet ndërkombëtare, veçanërisht ato europiane

aktualitet

Qeveria ndryshon rregullat për regjistrimin 
dhe përdorimin e produkteve për 
mbrojtjen e bimëve

UBT dhe Universiteti MATE i Hungarisë 
forcojnë bashkëpunimin akademik 
dhe kërkimor

Universiteti Bujqësor i Tira-
nës ka zgjeruar bashkëpunimin 
ndërkombëtar duke nënshkruar 
një memorandum mirëkuptimi 

me Universitetin hungarez  për 
Bujqësinë dhe Shkencat e Jetës 
(MATE), me fokus forcimin 
e kërkimit shkencor, shkëm-
bimeve akademike dhe zhvil-
limit institucional.

Marrëveshja u firmos në 
Tiranë nga rektori i UBT-së, 
prof. dr. Fatbardh Sallaku 
dhe rektori i MATE, prof. dr. 

Csaba Gyuricza, në praninë e 
ambasadores së Hungarisë në 
Tiranë, Martina Kasnyik.

Rektori Sallaku e cilë-
soi marrëveshjen një hap të 
rëndësishëm drejt ndërkombë-

tarizimit të universitetit. “Ky 
bashkëpunim hap mundësi të 
reja për studentët dhe stafin 
akademik në fushën e kër-
kimit dhe inovacionit”, u 
shpreh ai.

Nga ana e tij, rektori i 
MATE, Gyuricza, vlerësoi po-
tencialin e bashkëpunimit mes 
dy institucioneve, duke thek-
suar rëndësinë e projekteve 
të përbashkëta në shkencat e 
jetës dhe bujqësi.

Marrëveshja parashikon 
shkëmbime studentësh dhe 
pedagogësh, projekte të për-
bashkëta kërkimore, organizim 
konferencash e trajnimesh, si 
dhe bashkudhëheqje të temave 
të studimit në të gjitha ciklet 
akademike.

Ambasadorja Kasnyik 
vlerësoi gjithashtu partnerite-
tin, duke e konsideruar atë një 
shembull të forcimit të mar-
rëdhënieve akademike mes 
Shqipërisë dhe Hungarisë.

Forcohen rregullat e 
regjistrimit, procedurës dhe kri-
tereve të vlerësimit të produk-
teve për mbrojtjen e bimëve.

Qeveria miratoi disa shtesa 
dhe ndryshime në vendimin 
për regjistrimin e produkteve 
për mbrojtjen e bimëve, me 
propozim të Ministrisë së Bujqë-
sisë dhe Zhvillimit Rural që syn-
on përmirësimin e kuadrit rregul-
lator për përdorimin e produkteve 
fitosanitare në bujqësi.

Sipas ndryshimeve, përcak-
tohet koncepti i “përdorimit të 
vogël”, që lidhet me aplikimin 
e produkteve për mbrojtjen e 
bimëve në kultura të kufizuara 
ose për nevoja të veçanta bu-
jqësore.

Parashikohet gjithashtu që 
regjistrimi i produkteve mund të 
zgjerohet për përdorime të vog-

la me kërkesë të aplikantëve, 
institucioneve shkencore ose 
organizatave profesionale, me 
kusht që të plotësohen kriteret 
e sigurisë dhe interesit publik.

Ndryshimet përcaktojnë 
edhe rregulla për etiketimin e 
produkteve, informimin pub-

lik dhe përgjegjësinë e përdo-
ruesve në rastet e zgjerimit të 
përdorimit, duke synuar rritjen 
e sigurisë dhe efikasitetit në 
sektorin bujqësor.

Salla: ISUV, analiza rreth 10 mijë kampionëve 
në të gjithë vendin për murtajën e të imtave

Instituti i Sigurisë Ushqi-
more dhe Veterinarisë (ISUV), 
po vijon zbatimin e programit 
kombëtar të monitorimit për 
Murtajën e Ruminantëve të 
Vegjël (PPR), përmes anali-
zave laboratorike që mbulojnë 
gjithë vendin.

Ministri i Bujqësisë dhe Zh-
villimit Rural, Andis Salla bëri 
të ditur se ISUV po aplikon 
metoda të akredituara diagnos-
tikimi, si RT-PCR dhe ELISA-
Ab, për të evidentuar praninë 
e virusit dhe për të identifi-
kuar qarkullimin e tij edhe në 
zona të panjohura më parë si të 
prekura.

“Në zbatim të planit të kon-
tigjencës, pritet të analizohen 
rreth 10 mijë kampionë në të 
gjithë vendin”, u shpreh Salla.

Ai theksoi se siguria ush-
qimore dhe mbrojtja e shëndetit 
të kafshëve mbeten ndër prior-
itetet kryesore të Ministrisë së 
Bujqësisë dhe Zhvillimit Rural.

Sipas Sallës, monitorimi 
dhe diagnostikimi i hershëm 
janë elementë kyç për paran-

dalimin e përhapjes së sëmund-
jeve në blegtori dhe për garan-

timin e standardeve të sigurisë 
ushqimore në vend.

Gorecka: Shqipëria mbetet një treg 
në rritje për sektorin e mikrofinancës

Shqipëria mirëpriti këtë vit 
Konferencën Vjetore të Qen-
drës së Mikrofinancës (Mi-
crofinance Centre – MFC), 
një nga forumet më të rëndë-
sishme ndërkombëtare të sek-

torit, që mblodhi në Tiranë 
përfaqësues të institucioneve 
financiare, partnerë zhvillimi 
dhe ekspertë nga Europa dhe 
Azia Qendrore për të disku-
tuar sfidat dhe perspektivën e 
mikrofinancës.

Drejtoresha e Operacioneve 
në MFC, Dorota Gorecka-
O’Connor, bëri të ditur se orga-

nizata që ajo përfaqëson është 
një rrjet ndërkombëtar me 140 
organizata anëtare nga Europa 
dhe Azia Qendrore, i fokusuar 
në promovimin e financës së 
përgjegjshme dhe përfshirjes 
sociale.

Ajo tha se konferenca e 
këtij viti është ndërtuar rreth 
pyetjes “A është në rrezik mi-
sioni?”, duke e cilësuar atë si 
një temë që lidhet drejtpërdrejt 
me transformimet që po kalon 
sektori.

“Është një pyetje provokue-
se dhe do të diskutojmë se si 
institucionet e mikrofinancës 
mund të ruajnë misionin e 
tyre në një mjedis që po ndry-
shon me shpejtësi”, u shpreh 
Gorecka-O’Connor.

Sipas saj, sektori i mikrofi-
nancës po përballet me zhvil-
lime të reja dhe sfida globale 
që kërkojnë qasje të reja dhe 
përshtatje të vazhdueshme.

“Po përballemi me tensione 
gjeopolitike, sfida klimatike 
dhe rritjen e inteligjencës ar-
tificiale, ndaj duam të disku-
tojmë se si mikrofinanca mund 
t’u përgjigjet këtyre sfidave”, 
tha ajo.

Drejtoresha e Operacioneve 
në MFC vlerësoi gjithashtu 
organizimin e konferencës në 
Shqipëri, duke theksuar se kjo 

është hera e dytë që aktiviteti 
zhvillohet në vendin tonë, pas 
edicionit të mbajtur një dekadë 
më parë.

“Jemi jashtëzakonisht të 
lumtur që rikthehemi në Shq-
ipëri. Kjo është hera e dytë që 
konferenca organizohet këtu. 
Edicioni i mëparshëm u zhvil-
lua 10 vite më parë, në vitin 
2016”, tha ajo.

Në vlerësimin e MFC-së, 
sektori i mikrofinancës në 
Shqipëri ka njohur rritje të 
qëndrueshme në vitet e fundit 
dhe ka fituar një rol të rëndë-
sishëm në mbështetjen e sipër-
marrjes së vogël dhe zhvillimit 
ekonomik.

Gorecka-O’Connor nënviz-
oi se mikrofinanca në Shqipëri 
përfaqëson pothuajse 10% të 
huamarrësve aktivë të kredive 
të biznesit në këtë sektor, duke 
e cilësuar atë si një treg në 
zhvillim dhe me potencial të 
mëtejshëm zgjerimi.

Konferenca e MFC-së 
shërben si një platformë për 
shkëmbimin e përvojave dhe 
diskutimin e praktikave më të 
mira, në një kohë kur sektori i 
mikrofinancës po përballet me 
sfida të reja dhe po kërkon të 
ruajë rolin e tij në mbështetjen 
e përfshirjes financiare dhe 
sociale.

Prezë - Trajnim për bletarinë, FED Invest dhe ABA Online fokus 
te kontrolli i sëmundjeve në kushtet e ndryshimeve klimatike

Ndryshimet klimatike po 
ndikojnë gjithnjë e më shumë 
në sektorin e bletarisë, duke 
sjellë sfida të reja për mirëmba-
jtjen e koshereve dhe kontrol-
lin e sëmundjeve tek bletët.

Në këtë kuadër, FED Invest 
dhe ABA Online organizuan 
në Prezë trajnimin me temë 
“Kalendari Vjetor i Kontrollit 
të Sëmundjeve tek Bleta”, me 
pjesëmarrjen e ekspertit të ble-
tarisë, Pëllumb Aleksi.

Trajnimi mblodhi bletarë të 
zonës, mes tyre një pjesëmar-
rje aktive të grave bletare, të 
cilat ndanë përvojat dhe an-
gazhimin e tyre në zhvillimin 
e këtij aktiviteti. Diskutimet 
u përqendruan te sfidat që po 
sjellin ndryshimet klimatike 
për sektorin, si dhe te nevoja 
për rritjen e kapaciteteve pro-
fesionale në menaxhimin e ko-
shereve.

Gjatë aktivitetit u trajtuan 

me profesionalizëm masat 
parandaluese ndaj sëmund-
jeve që prekin bletët përgjatë 
gjithë vitit, si dhe mënyrat 
për përshtatjen e praktikave të 
bletarisë me kushtet e reja kli-
matike. Eksperti Aleksi ndau 
këshilla praktike për kontrol-
lin e sëmundjeve, mirëmenax-
himin e koshereve dhe rritjen e 
sigurisë në prodhim.

Në trajnim mori pjesë edhe 
këshilltarja për Asistencën 

Teknike të Mikrofinancës 
pranë Bankës së Zhvillimit të 
Këshillit të Evropës (CEB), 
Kristina Maslauskaite. Prania 
e saj u vlerësua si një tregues 
i mbështetjes ndërkombëtare 
për forcimin e kapaciteteve të 
fermerëve dhe nxitjen e rolit të 
grave në zhvillimin ekonomik 
të komuniteteve rurale.

Organizatorët vlerësuan 
se përmes aktiviteteve të tilla 
synohet fuqizimi i njohurive 

teknike të bletarëve, rritja e 
qëndrueshmërisë së sektorit 
dhe mbështetja e prodhimit 

cilësor në bletari, në kushtet e 
sfidave që po sjell ndryshimi i 
klimës.

CEO FEDinvest Perlat Sulaj rizgjidhet anëtar i Bordit të MFC-së, Shqipëria 
forcon përfaqësimin në mikrofinancën ndërkombëtare

fed invest

Administratori i FED 
Invest, Perlat Sulaj, është 
rizgjedhur anëtar i Bordit të 

Qendrës së Mikrofinancës 
(MFC) për një mandat të dytë, 
duke forcuar përfaqësimin e 
Shqipërisë në një nga plat-

format më të rëndësishme 
ndërkombëtare të sektorit të 
mikrofinancës.

Rizgjedhja u bë gjatë 
Konferencës së 28-të Vjetore 
të Mikrofinancës Ndërkom-
bëtare, e cila këtë vit zhvil-

loi punimet në Durrës dhe 
mblodhi mbi 500 përfaqë-
sues nga 40 shtete të botës. 
Konferenca shërbeu si një 

platformë diskutimi mbi sfi-
dat dhe zhvillimet e reja të 
sektorit mikrofinanciar, me 
fokus te përfshirja financia-

re, inovacioni dhe mbështet-
ja për bizneset e vogla dhe 
komunitetet rurale.

Në përfundim të punimeve, 

anëtarët e MFC-së zgjodhën 
edhe përbërjen e re të bordit 
drejtues, me përfaqësues nga 
vende të ndryshme, ku për të 
dytin mandat radhazi u rizg-
jodh Perlat Sulaj, CEO FED 
Invest.

FED Invest e konsideroi 
këtë rizgjedhje një vlerësim 
për kontributin dhe anga-
zhimin e Shqipërisë në zh-
villimin e mikrofinancës dhe 
përfshirjes financiare në rajon 
dhe më gjerë.

“Jemi jashtëzakonisht 
krenarë për përfaqësimin 
në një platformë kaq pres-
tigjioze, duke kontribuar në 
formësimin e së ardhmes 
së mikrofinancës së bash-
ku me ekspertë globalë”, 
thuhet në reagimin e FED 
Invest pas shpalljes së re-
zultateve.

Konferenca MFC vlerëson me çmim FED invest për kontributin në kreditimin 
rural në Shqipëri

FED invest u vlerësua me 
certifikatë mirënjohjeje në mb-
yllje të Konferencës së 28-të 
Vjetore të Microfinance Cen-
tre, si pionier i modelit të Sho-
qërive të Kursim-Kreditit në 
Shqipëri dhe për kontributin e 
dhënë ndër vite në mbështetje 
të kreditimit rural dhe zhvil-
limit të komuniteteve.

Në ceremoninë e ndarjes së 
çmimeve, certifikata iu dorë-
zua zëvendësadministratorit 
dhe drejtorit të biznesit të FED 
invest, Behar Gjoni.

Vlerësimi i akorduar për 
FED invest lidhet me rolin e 
institucionit në zhvillimin e 
modelit të kursim-kreditit në 
Shqipëri, si dhe me ndikimin 
që ka pasur në financimin e 
ekonomisë rurale. Aktualisht, 

FED invest përfaqëson rreth 
85 % të portofolit total të insti-

tucioneve të kursim-kreditit në 
tregun shqiptar, duke mbetur 
institucioni më i madh finan-

ciar kooperativ në vend.
Përfaqësues të institu-

cionit bënë të ditur se ky 
vlerësim pasqyron angazhimin 
shumëvjeçar të FED invest në 

ndërtimin e njohurive profe-
sionale, eksperiencës dhe part-
neriteteve të nevojshme për t’iu 
përgjigjur sfidave të sektorit 
financiar dhe për të mbështetur 
me qëndrueshmëri komunitetet, 
veçanërisht në zonat rurale.

Konferenca e 28-të Vjetore 
e MFC-së mblodhi përfaqësues 
të institucioneve të mikrofi-
nancës nga vende të ndryshme, 
duke u fokusuar te sfidat aktu-
ale të sektorit, përfshirja finan-
ciare dhe nevoja për të zgjeruar 
mbështetjen ndaj sipërmarrjeve 
të vogla dhe të mesme.

Gjatë punimeve të konfer-
encës u diskutua mbi rëndësinë 
e financimit si një instrument 
kyç për zhvillimin ekonomik, 
forcimin e biznesit dhe rritjen 
e qëndrueshmërisë së komu-

niteteve lokale.
Për FED invest, ky vlerësim 

konsiderohet një tjetër dëshmi 
e rolit që institucioni vijon të 
luajë në mbështetjen e fermer-

ëve, bizneseve të vogla dhe 
ekonomisë rurale, nëpërmjet 

produkteve financiare dhe 
shërbimeve të dedikuara në të 
gjithë vendin.

Periferia në fokus, Shqipëria drejt BE, fokusi te gratë dhe sipërmarrjet e vogla
Banka e Zhvillimit të 

Këshillit të Evropës dhe FED 
invest po mbështesin fermerët 
dhe sipërmarrësit e vegjël në 
Shqipëri përmes financimeve 
dhe asistencës teknike. Deri 
më tani janë realizuar rreth 3 
mijë financime, ku mbi 35% e 
përfituesve janë gra dhe janë 
hapur mbi 250 vende pune. 

Shqipëria është në mil-
jet e fundit në rrugën drejt 
anëtarësimit në Bashkimin 
Evropian. Para se të trokasë në 
dyert e Bashkimit Europian, 
Shqipëria duhet të jetë gati. Për 
një “po” në vend të një “jo”-je, 
vendi duhet fillimisht të inte-
grohet ekonomikisht edhe në 
periferi. “Unioni” po i jep një 
dorë vendit në këtë drejtim me 
instrumentet e tij.

“Banka e Zhvillimit të 
Këshillit të Evropës po zbaton 
një program të integruar finan-
cimi dhe asistence teknike që 
synon mbështetjen e fermer-

ëve ruralë dhe sipërmarrësve të 
vogla në Shqipëri, me fokus të 
veçantë fuqizimin ekonomik të 
grave. Projekti synon forcimin 
e kapaciteteve të fermerëve ru-
ralë dhe sipërmarrësve të vegjë 
në zonat periferikel, me fokus 
të veçantë fuqizimin e grave, 
përmes trajnimeve, demonstri-
meve praktike dhe mbështetjes 
së ekspertëve”, tha Kristina 
Maslauskaite, Bankën e Zhvil-
limit, Këshilli i Evropës.

Shqipëria humb rreth 345 
miliardë lekë çdo vit si rrjed-
hojë e mos-përfshirjes së grave 
në jetën ekonomike të vendit. 
Sipas përllogaritjeve të Bankës 
Botërore hendeku gjinor gër-
ryen afro 20 për qind të Pro-
dhimit të Brendshëm Bruto. 
Ndaj fokusi i këtij instrumenti 
janë pikërisht gratë.

“Ky program financimi 
është i ndërtuar në mënyrë të 
tillë që të mos ofrojë vetëm 
kredi, por edhe asistencë tekni-

ke për përfituesit, në mënyrë që 

projektet të jenë sa më të qën-
drueshme dhe të suksesshme në 
zbatim. Ne kemi vendosur një 
fokus të veçantë tek mbështetja e 
grave sipërmarrëse, duke ofruar 
kushte më të favorshme finan-
cimi dhe norma më të ulëta in-
teresi, si një mënyrë për të nxitur 
përfshirjen e tyre më të madhe 

në ekonomi dhe për të forcuar 

rolin e tyre në biznes”, tha Behar 
Gjoni, Zv. Administrator dhe 
Drejtor i Biznesit, FED Invest.

Haxhire Deirxhiu, bletër-
ritëse nga Preza e Tiranës është 
një nga gratë që ka përfituar nga 
ky instrument. “Ne punojmë 
me kreditë që marrim. Na ka 
shërbyer gjatë gjithë jetës. ne 

merremi me bletari prej 48 
vitesh tashmë”, tha ajo.

Çmimin e hendekut gjinor 
e pranon edhe qeveria, që për 
zbutjen e tij do të përdorë si 
formulë nxitjen e punësimit te 
gratë përmes zejtarisë.

Në fund të këtij rrugëtimi 

financiar dhe europian, mbetet 
një ide e qartë: integrimi nuk 

matet vetëm në dokumente 
apo kapituj negociatash, por 
në mënyrën si ekonomia prek 
jetën e përditshme. Dhe në 
këtë rrugë, fuqizimi i grave 
dhe mbështetja e sipërmar-
rjeve të vogla duket se po 
kthehen në një nga “testet” më 

reale të afrimit të Shqipërisë 
me Bashkimin Europian.

UBT: Pesticidet, rrezik për bletët 
dhe sigurinë ushqimore

Në Ditën Botërore të 
Bletëve, Universiteti Bujqë-
sor i Tiranës zhvilloi simpozi-
umin kombëtar me temë: “Nga 
Zgjoi te Shëndeti: Pesticidet, 
Bletët dhe Siguria Ushqimore 
në Shqipëri”, ku akademikë, 
ekspertë të sigurisë ushqimore, 
përfaqësues të sektorit të ble-
tarisë dhe studiues diskutuan 
mbi ndikimin e pesticideve në 
bletari dhe sigurinë ushqimore 
në vend.

Aktiviteti kishte për qël-
lim rritjen e ndërgjegjësimit 
për mbrojtjen e bletëve dhe 
rëndësinë e kontrollit të pesti-
cideve në zinxhirin ushqimor.

Simpoziumi u çel me fjalën 

përshëndetëse të rektorit të 
UBT-së, prof. dr. Fatbardh 
Sallaku, i cili vlerësoi organiz-
imin e aktiviteteve shkencore 
në universitet dhe u shpreh se 
Fakulteti i Veterinarisë pritet 
të shndërrohet shumë shpejt në 
një qendër rajonale.

Dekani i Fakultetit të Veter-

inarisë, prof. dr. Rezart Postoli, 
theksoi rolin jetik të bletëve 
në ruajtjen e biodiversitetit, 
sigurinë ushqimore dhe ekui-

librin natyror, duke nënvizuar 
se mbrojtja e tyre është një 
përgjegjësi e përbashkët.

Gjatë aktivitetit, prof. dr. 
Kastriot Korro prezantoi re-
zultatet e para në Shqipëri 
mbi monitorimin e mbetjeve 
të pesticideve në mjaltë, polen 
dhe propolis, duke evidentuar 

rëndësinë e analizave laborato-
rike dhe ndikimin që pesticidet 
kanë tek bletët dhe cilësia e 
produkteve ushqimore.

Në simpozium morën 
pjesë edhe bletarë nga Shq-
ipëria dhe Kosova, të cilët 
ndanë eksperiencat dhe 
shqetësimet e tyre lidhur 
me sfidat e sektorit, duke 
e kthyer aktivitetin në një 
platformë bashkëpunimi dhe 
shkëmbimi praktikash.

Pjesë e aktivitetit ishin 
gjithashtu prezantimet e stu-
dentëve, diskutimet me ek-
spertë të sektorit, si dr. Vitor 
Malutaj nga Federata e Ble-
tarëve dhe Abdyl Arifaj nga 
Shoqata e Apiterapistëve.

Në panelin përmbyllës, 
ekspertët diskutuan mbi po-
tencialin dhe perspektivën e 
zhvillimit të bletarisë në Shq-
ipëri, si dhe mbi nevojën për 
politika dhe praktika më të 
sigurta për mbrojtjen e bletëve 
dhe konsumatorëve.

Rregulla të reja për peshkimin, synohet 
rritja e gjurmueshmërisë dhe e cilësisë

Këshilli i Ministrave mira-
toi një vendim të ri që për-
cakton mënyrën e organizimit 
dhe funksionimit të tregut të 
produkteve të peshkimit dhe 
akuakulturës, si dhe formën 
dhe përmbajtjen e planeve të 
prodhimit dhe marketingut për 
këtë sektor.

Vendimi, i propozuar nga 
Ministria e Bujqësisë dhe Zh-
villimit Rural, synon forcimin 
e menaxhimit të qëndrueshëm 
të burimeve detare, rritjen 
e transparencës në treg dhe 
përmirësimin e konkurruesh-
mërisë së prodhuesve vendas 
në zinxhirin e furnizimit.

Sipas relacionit që shoqëron 
këtë dokumentit, organizatat e 
prodhuesve të peshkimit dhe 
akuakulturës do të kenë një 
rol qendror në planifikimin e 

prodhimit, marketingun dhe 
koordinimin e tregut, përmes 
planeve të detyrueshme të pro-
dhimit dhe tregtimit që do të 
miratohen nga ministria për-
katëse.

Vendimi parashikon 
gjithashtu krijimin dhe fuqiz-
imin e organizatave ndërsek-
toriale, të cilat do të synojnë 
përmirësimin e koordinimit 
mes prodhuesve, përpunuesve 
dhe tregtarëve, si dhe rritjen e 
cilësisë dhe gjurmueshmërisë 
së produkteve në treg.

Një tjetër risi e rëndë-
sishme është vendosja e stan-
dardeve të reja të marketingut 
dhe etiketimit të produkteve 
të peshkimit, duke përfshirë 
informacion të detyrueshëm 
për origjinën, metodën e pro-
dhimit, zonën e zënies dhe 

karakteristikat e produktit, me 
qëllim informimin më të mirë 
të konsumatorëve.

Po ashtu, vendimi para-
shikon mekanizma për sta-
bilizimin e tregut, përfshirë 
mbështetje financiare për rua-
jtjen e përkohshme të produk-
teve kur nuk arrihet çmimi 
kufi i shitjes, si dhe masa për 
menaxhimin e ofertës në treg.

Zbatimi i këtij vendimi do 
të mbikëqyret nga Ministria 
e Bujqësisë dhe Zhvillimit 
Rural, institucionet e shërbi-
meve të peshkimit dhe struk-
turat e inspektimit, të cilat do 
të garantojnë përputhshmëri-
në me rregullat e reja dhe 
objektivat e qëndrueshmërisë 
në sektor.

Vendimi hyn në fuqi pas 
botimit në “Fletoren Zyrtare”.

Zëvendësministri i Mje-
disit, Genti Gazheli prezantoi 
në Komisionet parlamentare 
draftin për burimet ujore i cili 
ka në thelbin e tij kalimin e 

kësaj agjencie nga kryeminis-
tria në varësi të ministrisë së 
Mjedisit. 

Sipas tij ky ndryshim vjen 
si reflektim i gjetjeve të rapor-
tit të SIGMA-s dhe  synon një 
rishpërndarje më të balancuar 
të përgjegjësive duke shman-
gur centralizimin,  dhe ndjekur 

Burimet ujore kalojnë tek mjedisi, 
opozita skeptike, nuk do të funksionojë

praktikat më të mira ndërkom-
bëtare.

“Nevoja për ndërhyrje lindi 
në kuadër të gjetjeve të ra-
portit të SIGMA-s, lidhur me 

forcimin e qendrës së qeverisjes 
në Shqipëri, sa i përket shpërn-
darjes së përgjegjësive në nivel 
qendror, duke theksuar se 
struktura administrative aktu-
ale mbetet e centralizuar. Këto 
ndryshime do të kontribuojnë 
në përmirësimin e koordinimit 
të veprimtarive të ndërmarra 

në kuadër të procesit të integ-
rimit evropian”, u shpreh Gent 
Gazheli, Zëvendësministër i 
Mjedisit.

Nga ana tjetër deputetët e 
opozitës janë shprehur skeptik 
për mënyrën e funksionimit të 
kësaj agjencie nën drejtimin e 
ministrisë së Mjedisit.

“Nuk ka probleme të struk-
turës, por ka probleme të 
mëdha të koordinimit të struk-
turave dhe të efektivitetit të 
zbatimit të ligjeve”, tha depu-
teti i PD-së, Eno Bozdo.

“Unë e shoh këtë si një de-
klarim të një konflikti shumë 
të qartë interesi dhe mendoj 
se kjo skemë nuk do të jetë 
e suksesshme”, tha Edmond 
Haxhinasto, Deputet, PL. Në 
raportin për përmirësimin e 
Qeverisjes dhe Menaxhimit, 
të Bashkimit Evropian vihet 
re se rreth 26 agjenci rapor-
tojnë aktualisht drejtpërdrejt 
te Kryeministri, duke krijuar 
një ngarkesë të lartë adminis-
trative dhe mospërputhje mes 
natyrës sektoriale të agjencive 
dhe mbikëqyrjes së tyre.

Salla në Durrës: Fermerët bashkohen 
për të rritur konkurrueshmërinë 
në kultivimin e drithërave

Ministri i Bujqësisë dhe 
Zhvillimit Rural, Andis Sal-
la, së bashku me kryetaren 
e bashkisë Durrës, Emiriana 
Sako, prezantuan krijimin e 
Shoqërisë së Bashkëpunimit 
Bujqësor (SHBB) për kulturat 
e drithërave, misrit dhe grurit, 
një nismë që synon rritjen e 
organizimit dhe konkurruesh-
mërisë së fermerëve.

Sipas ministrit Salla, mod-
eli i ri u mundëson fermerëve 
të ruajnë pavarësinë në pro-
dhim, ndërsa tregtimin duhet 
ta realizojnë në mënyrë të për-
bashkët.

“Përmes këtij modeli, 
fermerët prodhojnë dhe shesin 
së bashku, duke ulur kostot, 
rritur eficiencën dhe përmirë-
suar aksesin në treg”, u shpreh 
Salla.

Ai theksoi se mbështetja 
për këtë model do të vijojë në 
të gjitha bashkitë e vendit.

“Do të vijojmë mbështetjen 
për krijimin e SHBB-ve sipas 
produkteve prioritare në të 61 
bashkitë e vendit, me synim 
rritjen e konkurrueshmërisë së 
produkteve shqiptare”, shtoi 

ministri.
Sipas tij, regjistrimi në 

SHBB do t’u japë fermerëve 
akses më të gjerë në skemat 
kombëtare të mbështetjes, të 
cilat, siç tha, mbulojnë 100% 
aplikimet për këto struktura 
bashkëpunimi, ndërsa po 

shqyrtohen edhe lehtësira të 
mundshme fiskale për këto 
subjekte.

“Kontratat e bashkëpunimit 
në kuadër të SHBB-ve për-
bëjnë një hap të rëndësishëm 
drejt formalizimit të sektorit 

dhe rritjes së prodhimit dhe ek-
sporteve bujqësore në vend”, 
tha ai.

Nga ana e saj, kryebash-
kiakja Emiriana Sako vlerë-
soi rëndësinë e organizimit të 
fermerëve dhe mbështetjen 
institucionale për zhvillimin e 

sektorit bujqësor në Durrës.
“Bashkia Durrës mbështet 

nisma të tilla që nxisin bash-
këpunimin e fermerëve dhe 
krijojnë mundësi më të mira 
për zhvillimin e aktivitetit bu-
jqësor”, tha Sako.

Skema Kombëtare, fermerët aplikojnë deri 
më 26 qershor për 12 masa mbështetëse

Fermerët në të gjithë ven-
din po marrin asistencë pra-
në zyrave të AREB-ve dhe 
Agropikave për aplikimin në 
portalin e-Albania, në kuadër 
të Skemës Kombëtare të 
Mbështetjes për vitin 2026.

Ministri i Bujqësisë dhe 
Zhvillimit Rural, Andis Salla 
ftoi fermerët të aplikojnë për të 
përfituar nga mbështetja finan-
ciare, duke e cilësuar skemën 
si një mundësi konkrete për 
të mbështetur prodhimin, in-
vestimet dhe zhvillimin e qën-
drueshëm të sektorit bujqësor.

Aplikimet janë hapur më 25 

maj dhe do të vijojnë deri më 
26 qershor përmes portalit e-
Albania, ndërsa procesi kryhet 
pa pagesë dhe pa dokumente 
shoqëruese.

Skema Kombëtare e 
Mbështetjes 2026 përfshin 12 
masa mbështetëse, të ndara 
në masa direkte dhe masa in-
vestimi.

Masat direkte të mbështetjes 
përfshijnë tufën bazë të matri-
kulluar të gjedhit, tufën bazë të 
matrikulluar të imtave, bletari-
në, kontrollin biologjik në serra, 
fermat organike, certifikimin 
Global G.A.P, mbështetjen për 

sipërfaqet e mbjella, si dhe 
ripopullimin e peshkimit në 
ujërat e brendshme.

Ndërkohë, masat e investim-
it parashikojnë mbështetje për 
fermerët e rinj, ndërtimin dhe 
rikonstruksionin e stanëve, si 
dhe mekanizimin e bujqësisë.

Sipas Ministrisë së Bu-
jqësisë dhe Zhvillimit Ru-
ral, skema synon të rrisë 
konkurrueshmërinë e sektorit, 
të nxisë investimet në fermë 
dhe të mbështesë fermerët në 
përmirësimin e kapaciteteve 
prodhuese dhe standardeve të 
bujqësisë shqiptare.



7 AGROBIZNESI 15-ditëshi i parë i muajit qershor 2026

subvencione

Skema Kombëtare, Xhafa për ATSH-në: 
Interes në rritje në Durrës, fermerët 
asistohen në Agropika

Në qarkun e Durrësit, agro-
turizmi po shënon interesin 
më të lartë të aplikimeve nga 
fermerët dhe sipërmarrësit 
ruralë në Skemën Kombëtare 
të Mbështetjes në Bujqësi 
2026, duke evidentuar interes 
në rritje për investimet që li-
dhin zhvillimin e fermës me 
turizmin rural dhe produktet 
lokale të zomës.

Që prej nisjes së apliki-
meve më 25 maj, në bashkitë 
Durrës, Shijak dhe Krujë është 

shtuar fluksi i fermerëve pranë 
strukturave bujqësore për in-
formacion dhe asistencë, me 
synimin për të përfituar nga 
mbështetja financiare që of-
ron skema kombëtare.

Përgjegjësi i Agropikës 
Durrës, Ervis Xhafa, tha për 
ATSH-në se interesi është 
rritur ndjeshëm krahasuar 
me vjet për të aplikuar në 
Skemën Kombëtare. Një 
pjesë e konsiderueshme e in-
teresit lidhet me investimet 
në agroturizëm.

“Po vërejmë nga viti në 
vit, një interes në rritje nga 
fermerët në të gjithë qarkun 
e Durrësit për aplikimet në 
Skemën Kombëtare 2026. 
Krahas masave tradicionale 
të mbështetjes në bujqësi dhe 
blegtori, këtë vit po shohim 
një vëmendje më të madhe për 
investimet në agroturizëm, si 

një sektor me potencial të 
rëndësishëm zhvillimi për 
zonat rurale”, u shpreh Xhafa.

Ai bëri të ditur se pranë 
Agropikës Durrës dhe struk-
turave vendore të bujqësisë 
po ofrohet asistencë e vazh-
dueshme për çdo aplikant, në 
mënyrë që procesi të jetë sa më 
i thjeshtë dhe i aksesueshëm.

“Këtë vit aplikimi në por-
talin e-Albania është më i 
thjeshtë dhe më i shpejtë se 
një vit më parë, me numër 

të përgjysmuar veprimesh. 
Mjafton të hapim e-Albania 
dhe të ngarkojmë të dhënat e 
aplikantit, NIPT-in, bashkinë, 
masën që përfitojnë, numrin e 
llogarisë bankare dhe aplikimi 
kryhet me sukses”, theksoi 
Xhafa.

Specialistët tanë, na tre-
goi ai, janë në dispozicion 
të fermerëve për t’i orien-
tuar dhe për t’i ndihmuar në 
plotësimin e dokumentacion-
it dhe aplikimin përkatës. 
Qëllimi është që çdo fermer 
apo sipërmarrës rural të ketë 
mundësinë të informohet 
dhe të aplikojë lehtësisht 
për të përfituar nga masat 
mbështetëse të shtetit.

“Skema Kombëtare ka 12 
masa mbështetëse që finan-
cohen nga qeveria shqiptare. 
Këtu në Agropikën Durrës, 
ofrojmë ndihmë dhe këshil-

lim për fermerët e bashkisë 
Krujë, Durrës dhe Shijak”, tha 
Përgjegjësi i Agropikës Dur-
rës, Ervis Xhafa.

Sipas Xhafës ritmi i ap-
likimeve është në rritje dhe 
interesi pritet të intensifiko-
het edhe më shumë në javët 
në vijim, ndërsa fermerët po 
shfaqin interes jo vetëm për 
mbështetjen në prodhimin 
bujqësor e blegtoral, por edhe 
për zgjerimin e aktivitetit 
përmes modeleve të reja të 
zhvillimit rural, ku agrotur-
izmi po merr një rol gjithnjë 
e më të rëndësishëm.

Xhafa i bëri thirrje fermer-
ëve dhe sipërmarrësve ruralë që 
të paraqiten pranë Agropikave 
dhe njësive administrative 
për të marrë informacionin e 
nevojshëm dhe për të përfituar 
nga mundësitë që ofron ske-
ma, si një mbështetje konkrete 
për zhvillimin e fermave dhe 
ekonomisë rurale.

Skema Kombëtare 2026 
me një buxhet prej 5,2 mil-
iardë lekësh, adreson subve-
sione për fermerët dhe sub-
jektete rurale për 12 masa 
mbështetës, tre nga të cilat 
përfshijnë mbështetje për in-
vestime nga fermerët e rinj në 
ferma bujqësore dhe blegto-
rale, ndërtim stanesh dhe me-
kanikë bujqësore.

Skema Kombëtare 2026 
synon të mbështesë fermerët 
me pagesa direkte për:

Rritjen e konkurruesh-
mërisë së prodhimeve bujqë-
sore dhe blegtorale, duke ulur 
kostot nëpërmjet pagesave 
direkte për sipërfaqe të kulti-
vuar dhe për kafshë të matri-
kulluara.

Kontrollin biologjik të 
dëmtuesve të perimeve në 
serra, certifikimin e produk-
teve bujqësore dhe të fermave 
organike. Mbështetjen me 
grante për investime në ferma, 
agropërpunim, akuakulturë 
dhe agroturizëm.

Skema Kombëtare 2026, për herë të parë 
subvencionon mbarështimin e fermave të derrit

Skema Kombëtare e 
Mbështetjes në Bujqësi 2026 
parashikon për herë të parë 
subvencionim të fermerëve për 
fermat që mbarështojnë dosa 
dhe paradosa të matrikulluara, 
duke zgjeruar skemat e finan-
cimit në sektorin blegtoral dhe 
duke mbështetur formalizimin 
e aktivitetit bujqësor në vend.

Sipas Agjencisë për Zh-
villim Bujqësor dhe Rural 
(AZHBR), mbështetja finan-
ciare për këtë masë përfshin 
7,000 lekë për krerë për fer-
mat me jo më pak se 5 dosa 
ose paradosa të matrikulluara, 
si dhe 50% financim mbi tav-
anin prej 100 krerësh.

Për Shoqëritë e Bash-
këpunimit Bujqësor parashi-
kohet 100% mbështetje, pa 
kufizime tavani, duke nxitur 
bashkëpunimin dhe rritjen e ka-
paciteteve prodhuese në sektor.

AZHBR thekson se “kjo 
masë synon të rrisë konkurruesh-

mërinë e fermave blegtorale 
dhe të nxisë zhvillimin e qën-
drueshëm të sektorit, ndërsa 
fermerët mund të marrin asis-

tencë pranë Agropikave dhe 
strukturave rajonale të eksten-
sionit bujqësor gjatë procesit 
të aplikimit”.

“Te Agai” në Gjinar, Salla: Agroturizmi 
familjar zgjeron aktivitetin me akomodim

Në zemër të natyrës së 
Gjinarit, rrëzë malit Bukanik 
në Elbasan, agroturizmi “Te 
Agai” po shndërrohet në një 
histori suksesi të zhvillimit 
rural, ku një sipërmarrje famil-
jare po zgjeron aktivitetin e saj 
dhe ofertën turistike për viz-
itorët vendas dhe të huaj.

Ministri i Bujqësisë dhe 
Zhvillimit Rural, Andis Salla 
ndau në rrjetet sociale histo-
rinë e kësaj familjeje sipërmar-
rëse, duke vlerësuar investimin 
e tyre në agroturizëm si një 
model të zhvillimit të qën-
drueshëm në zonat rurale.

“Ëndrra e përbashkët e Elës 
dhe Bujarit ka marrë formë në 
një agroturizëm që promovon 

traditën, ushqimin dhe bukuritë 
natyrore të Gjinarit”, u shpreh 
Salla.

Sipas tij, rrugëtimi nuk 
përfundon këtu, pasi së shpe-
jti agroturizmit do t’i shtohen 
edhe ambiente akomoduese, 
duke u dhënë mundësi tur-
istëve të qëndrojnë më gjatë 
për të shijuar jo vetëm ush-
qimin e zonës, por edhe të 
çlodhen e qetësohen me buku-
rinë e natyrës, freskinë e malit 
mes ajrit të pastër ngarkuar 
me aromën karakteristike të 
pishave të egra.

Sipërmarrësit shprehen se 
qëllimi i investimit ka qenë 
mikpritja e vizitorëve që zgje-
dhin këtë zonë për të shijuar 

ushqimin tradicional dhe 
produktet lokale, ndërsa thek-
sojnë se numri i turistëve ka 
ardhur në rritje.

“Shumë shpejtë ne do të 
shtojmë shtëpizat e akomodimit 
që do të plotësojnë qëndrimin 
më të gjatë në fundjavë të viz-
itorëve në këtë zonë me natyrë 
dhe peizazh malor”, tha Bujari.

Ndërsa ministri e cilësoi 
agroturizmin “Te Agai” më 
shumë se një biznes familjar. 
“Është historia e dy njerëzve që 
besuan tek ëndrra e tyre dhe po 
e ndërtojnë atë ditë pas dite, në 
një nga peizazhet më të bukura 
të Shqipërisë, ndërthurjen e 
traditës, natyrës dhe mikpritjen 
familjare”, tha Salla.

Siguria ushqimore drejt standardeve të 
BE-së, nis zbatimi i projektit EU4FoodSafety

Në Ditën Botërore të Sigurisë 
Ushqimore, në Tiranë u prezan-
tua  projekti EU4FoodSafety, një 
nismë e mbështetur nga Qeveria 
shqiptare dhe e financuar nga 
Bashkimi Evropian dhe qeveria 
gjermane, që synon forcimin e 
sistemit të sigurisë ushqimore 
dhe përafrimin e mëtejshëm me 
standardet evropiane.

Në ceremoninë e zhvilluar 
me këtë rast, ministri i Bujqë-
sisë dhe Zhvillimit Rural, Andi 
Salla, vlerësoi projektin si një 
mbështetje të rëndësishme për 
avancimin e reformave në sektor.

“Siguria ushqimore është një 
shtyllë themelore për shëndetin 
publik, për mbrojtjen e kon-
sumatorit dhe për zhvillimin e 
qëndrueshëm të sektorit agroush-
qimor. Ajo është gjithashtu një 
element kyç për rritjen e aftësisë 
konkurruese të prodhuesve shq-
iptarë dhe për afrimin e tyre me 
tregun evropian”, deklaroi Salla.

Ai theksoi se MBZHR mbetet 
e angazhuar në ndërtimin e një 
sistemi modern dhe të harmoni-
zuar me standardet e Bashkimit 
Evropian.

“Ne po avancojmë në mënyrë 
të qëndrueshme në forcimin 
e kapaciteteve institucionale, 
përmirësimin e sistemeve të kon-
trollit dhe inspektimit, rritjen e 

standardeve për operatorët e bizne-
sit ushqimor dhe zbatimin efektiv 
të legjislacionit në përputhje me 
acquis të BE-së”, tha Salla.

“Ky projekt do të na ndihmojë 
të kalojmë nga identifikimi i sfi-
dave drejt zbatimit të zgjidhjeve 
konkrete dhe të qëndrueshme, 
duke garantuar një nivel më 
të lartë sigurie ushqimore për 

qytetarët”, u shpreh ai.
Duke folur për procesin e 

integrimit evropian, Salla nën-
vizoi se reformat në fushën 
e sigurisë ushqimore lidhen 
drejtpërdrejt me përparimin në 
kapitujt e negociatave me Bash-
kimin Evropian.

“Programi IPARD mbeten 
instrumente strategjike për zh-
villimin e sektorit agroushqimor, 
ndërsa objektivi ynë është i qartë: 
ndërtimi i një sistemi funksional 
dhe të besueshëm, i cili garanton 
ushqim të sigurt për qytetarët 
dhe njëkohësisht përmbush stan-
dardet e Bashkimit Evropian”, 
tha ministri.

Në aktivitet mori pjesë edhe 
ambasadori i Bashkimi Evropi-
an në Shqipëri, Silvio Gonzato, i 
cili prezantoi projektin me vlerë 
12,5 milionë euro të financuar 
nga Bashkimi Evropian dhe me 
një kontribut shtesë prej 1 milion 
eurosh nga qeveria gjermane.

“Siguria ushqimore nuk 
është thjesht një procedurë 
teknike, por një e drejtë 
themelore publike. Çdo qytetar 
duhet të ketë besim se ushqimi 
që konsumon është i sigurt dhe 
përmbush standardet më të lar-
ta”, deklaroi Gonzato.

“EU4FoodSafety do të ndi-
hmojë Shqipërinë të forcojë 
sistemin e kontrollit, labora-
torët, inspektimet dhe kapac-
itetet veterinare, duke sjellë 
standarde evropiane nga ferma 
në tryezë”, tha ai.

Sipas Gonzatos, përfitimet 
e projektit do të ndihen si nga 
konsumatorët, ashtu edhe nga 
bizneset agroushqimore, të 
cilat do të kenë mundësi më të 
mëdha për të rritur cilësinë e 
produkteve dhe konkurruesh-
mërinë në tregjet evropiane.

“Siguria ushqimore nuk është 
thjesht një procedurë teknike, 
por një e drejtë themelore pub-
like. Cilësia e produkteve bu-
jqësore vendase do të fuqizo-
het përmes një mbikëqyrjeje të 
rreptë e të pandërprerë. Për këtë 
qëllim, laboratorët, inspektorët 
dhe veterinerët do të pajisen me 
fjalën e fundit të ekspertizës, 
ofruar nga organizata gjermane 
GIZ, për të ngritur një sistem 
efikas kundër çdo rreziku të 
mundshëm ushqimor. Për kon-
sumatorët, kjo lëvizje përk-
thehet në një garanci absolute 
për çdo produkt që vendoset 
në tryezë, ndërsa për fermerët 
dhe bizneset, në një mundësi të 
artë për t’u bërë më konkurrues 
në tregjet ndërkombëtare”, u 
shpreh Gonzato.

Projekti EU4FoodSafety do 
të zbatohet në bashkëpunim me 
GIZ dhe institucionet shqiptare 
përgjegjëse për sigurinë ushqi-
more, me synimin për të forcuar 
qeverisjen, kontrollin dhe zba-
timin e standardeve në të gjithë 
zinxhirin ushqimor.

bujqësi

“Gold Award” për vajin e ullirit “Musai”, 
Rama: Vlerësim për cilësinë 
e jashtëzakonshme të prodhimit shqiptar

Fermerët subvencion 1500 lekë për 
krerë, për fermat me 50 deri 300 të imta

Produktet shqiptare vazh-
dojnë të kërkohen gjithnjë e 
më shumë në tregjet botërore, 
ku vlerësohen për cilësinë dhe 
vlerat organike.

Një tjetër vlerësim ka ard-
hur së fundi për vajin shqiptar 
të ullirit, “Musai” në Vlorë, 
i cili është vlerësuar nga re-
vista “Olive Oil Times” në 
SHBA.

Kryeministri Edi Rama ndau 
në rrjetet sociale këtë vlerësim 
prestigjioz, që nxjerr në pah 
potencialin e varieteteve tona 
autoktone.

Po ashtu, Rama theksoi se 
ky vlerësim dëshmon cilësinë 
e jashtëzakonshme të pro-
dhimit shqiptar.

“Një tjetër Gold Award për 

vajin shqiptar të ullirit, “Musai” 
në Vlorë. Vlerësim prestigjioz 
nga ‘Olive Oil Times’ në SHBA, 
për një nga konkurset më të 
rëndësishme në botë për cilës-

inë e vajit të ullirit, që nxjerr 
në pah cilësinë e jashtëzakon-
shme të prodhimit shqiptar dhe 
potencialin e varieteteve tona 
autoktone”, u shpreh Rama.

Agjencia për Zhvillim 
Bujqësor dhe Rural (AZH-
BR) ka zbardhur detajet e 
Skemës Kombëtare 2026 për 
mbështetjen e blegtorisë, me 
fokus tufën bazë të matrikullu-
ar të të imtave (dele dhe dhi).

Sipas njoftimit zyrtar, këtë 
vit mbështetja financiare nis për 
fermat që disponojnë të paktën 
50 krerë të matrikulluar.

Vlera e financimit për 
fermerët është:

• 1500 lekë për krerë për 
fermat me 50 deri në 300 krerë

• 50% financim mbi tavanin 
për fermat që tejkalojnë 300 
krerë

• 100% mbështetje për Sho-
qëritë e Bashkëpunimit Bujqësor

AZHBR bën me dije se ap-
likuesit mund të konsultojnë 
udhëzimin e plotë të publikuar 
në faqen zyrtare, ku janë të de-

tajuara kriteret dhe procedurat 
e përfitimit.

Gjithashtu, fermerët mund 

të marrin asistencë pranë 
Agropikave dhe Agjencive Ra-
jonale të Ekstensionit Bujqësor, 
ndërsa për informacion shtesë 
është vënë në dispozicion edhe 

numri i kontaktit 0800 83 83.
AZHBR bën të ditur 

se, skema synon të rrisë 

mbështetjen për fermat blegto-
rale dhe të forcojë prodhimin 
vendas përmes formalizimit 
dhe zgjerimit të tufave të ma-
trikulluara.

Skema Kombëtare mbështet bletarët,        
financim 50% për parqet me mbi 150 zgjoje

Bletarët në të gjithë vendin 
do të përfitojnë mbështetje 
financiare nga Skema Kom-
bëtare 2026 për mbarështimin e 
bletarisë, me synim lehtësimin 
e kostove të prodhimit, rritjen 
e numrit të zgjojeve dhe zh-

villimin e mëtejshëm të këtij 
sektori të rëndësishëm për bu-
jqësinë shqiptare.

Agjencia për Zhvillim Bu-
jqësor dhe Rural bëri të ditur se 
këtë vit mbështetja financiare 
nis për fermat me të paktën 25 
zgjoje.

Sipas kritereve të publi-
kuara, vlera e financimit do të 

jetë dy mijë lekë për zgjua për 
parqet e bletëve me 25 deri në 
150 zgjoje, ndërsa për numrin 

mbi tavanin prej 150 zgjojesh 
mbështetja do të jetë në masën 
50%.

Për Shoqëritë e Bash-
këpunimit Bujqësor, finan-
cimi do të mbulohet në masën 
100%, duke synuar nxitjen e 
organizimit dhe bashkëpunimit 
mes fermerëve në këtë sektor.

AZHBR i bën thirrje ble-
tarëve të interesuar të kon-
sultojnë udhëzimin e publi-
kuar në faqen zyrtare për të 
njohur kriteret dhe procedu-
rat e aplikimit.

“Për asistencë gjatë apli-
kimit, fermerët mund t’u drej-
tohen Agropikave ose Agjen-
cive Rajonale të Ekstensionit 
Bujqësor, si dhe të kontaktojnë 
përmes numrit të gjelbër 0800 
83 83 apo adresës elektronike 
info@azhbr.gov.al”, njofton 
AZHBR.

Fermerët përfitojnë 1 200 lekë për krerë, 
për fermat me 5 deri 50 lopë

Skema Kombëtare adreson 
këtë vit mbështetje financiare 

për blegtorët që kanë ferma me 
të paktën 5 krerë lopë.

Agjencia për Zhvillim 

Bujqësor dhe Rural bëri të 
ditur se, fermerët e blegto-

risë që mbarështojnë tufë 
bazë të matrikulluar me lopë 
dhe/ose mëshqerra, përfitoj-

në këtë vit nga Skema Kom-
bëtare deri në 1 200 lekë për 
krerë për fermat me 5 deri 
në 50 krerë.

Për numrin mbi tavanin 
prej 50 krerësh subvencionimi 
jepet në masën 50%.

Ndërsa Shoqëritë e Bash-
këpunimit Bujqësor financo-
hen në masën 100%.

Mbështetja për tufën bazë 
të matrikulluar është pjesë 
e paketës së Skemës Kom-
bëtare 2026, e cila synon të 
mbështesë fermerët dhe të nx-
isë rritjen e prodhimit blegto-
ral në vend.

Aplikimet për Skemën 
Kombëtare 2026 u hapën më 
25 maj dhe do të vijojnë deri 
më 26 qershor.

Paketa e Maleve, shpallen zonat me 
përparësi zhvillimi në Gjirokastër dhe Fier

Këshilli i Ministrave mira-
toi shpalljen e disa zonave në 
bashkitë Gjirokastër dhe Fier si 
“Zona me përparësi zhvillimin 
e ekonomisë malore”, në kuadër 
të zbatimit të ligjit nr. 20/2025 
“Për paketën e maleve”.

Vendimi synon të nxisë zh-
villimin ekonomik, industrial 
dhe turistik në këto territore, 
përmes krijimit të kushteve më 
të favorshme për investime dhe 
zhvillim të qëndrueshëm lokal.

Në bashkinë e Gjirokastrës 
janë shpallur nëntë zona pri-
oritare, që përfshijnë fshatrat 
Fushëbardhë, Zhulat, Asim 
Zeneli, Golem, Kolonjë, Krinë, 
Tranoshisht, Erind, Nokovë, 
Mingul dhe Shtëpëz, me një 
sipërfaqe të përgjithshme prej 
mbi 1500 hektarësh.

Ndërsa në bashkinë e Fierit 
janë shpallur tetë zona priori-
tare, të shtrira në njësitë ad-
ministrative Libofshë, Cakran, 

Dërmenas, Frakull, Levan, 
Mbrostar Ura, Portëz dhe 
Qendër, me një sipërfaqe totale 
prej mbi 16 mijë hektarësh.

Sipas vendimit të qeverisë, në 

këto zona do të mbështeten ak-
tivitete që lidhen me zhvillimin 
ekonomik, industrial dhe turistik, 
me synimin për të rritur poten-
cialin e territorit dhe për të krijuar 

më shumë mundësi zhvillimi për 
komunitetet vendore.

Për zbatimin e këtij ven-
dimi janë ngarkuar Minis-
tria e Ekonomisë dhe Inova-

cionit, Agjencia Shtetërore e 
Kadastrës, si edhe bashkitë 
Gjirokastër dhe Fier.

Vendimi hyn në fuqi pas 
botimit në Fletoren Zyrtare.

Krijohen 3 shoqëri të bashkëpunimit 
bujqësor në Shijak, përfitojnë 84 fermerë

Ministri i Bujqësisë dhe 
Zhvillimit Rural, Andis Salla, 
prezantoi në Shijak krijimin e 
tre shoqërive të bashkëpunimit 
bujqësor (SHBB), si pjesë e 
nismave për forcimin e bash-
këpunimit mes fermerëve dhe 
rritjen e mbështetjes për sekto-
rin rural.

Salla bëri të ditur se në këto 
struktura janë përfshirë gjith-
sej 84 fermerë, të angazhuar 
në sektorë të ndryshëm të bu-
jqësisë dhe blegtorisë.

Sipas ministrit, 15 fermerë 
janë organizuar në një shoqëri 
që merret me kultivimin, për-
punimin dhe prodhimin e vajit 
të ullirit, ndërsa 16 fermerë 
janë përfshirë në sektorin e 
blegtorisë dhe prodhimeve 
blegtorale.

Një tjetër Shoqëri e Bash-
këpunimit Bujqësor përfshin 

53 fermerë që merren me kul-
tivimin e perimeve, agrumeve, 
drithërave dhe vreshtave.

Ministri theksoi se përmes 
këtij modeli fermerët do të 

kenë më shumë mundësi bash-
këpunimi, akses më të gjerë 
në mbështetje financiare dhe 
përfitim të plotë nga masat e 
Skemës Kombëtare 2026.

Salla e konsideroi krijimin e 
SHBB-ve si një hap të rëndë-
sishëm drejt organizimit më 
efikas të prodhuesve bujqësorë, 
rritjes së konkurrueshmërisë 

dhe zhvillimit të qëndrueshëm 
të sektorit.

Në prezantimin e kësaj nisme 
ishte i pranishëm edhe kryetari i 
bashkisë, Shijak, Elton Arbana.

investime

BE: 300 mijë euro për 15 projekte 
inovative në shtatë bashki të Shqipërisë

“Ferma e dijes dhe agroturizmit të 
mollëve” në Korçë, ndër investimet 
më të mëdha në rajonOrganizatat e shoqërisë 

civile në Shkodër, Lezhë, 
Mirditë, Kavajë, Divjakë, Be-
rat dhe Vlorë do të mbështeten 
nga Bashkimi Evropian me 
grante me vlerë 300 mijë euro 
për zbatimin e 15 projekteve 
inovative, gjithëpërfshirëse 
dhe me pjesëmarrje aktive të 
komunitetit.

Zyra e shtypit e BE në Ti-
ranë, njofton se gjatë vitit të 
ardhshëm, këto projekte do të 
sjellin përfitime konkrete për 
komunitetet lokale, me fokus 
te përmirësimi i shërbimeve 
për të rinjtë dhe grupet vul-
nerabël, mbrojtja e mjedisit, 
zhvillimi ekonomik, turizmi 
dhe kultura.

Projektet e mbështetura, 
të zbatuara në kuadër të pro-
gramit ReLOaD3 të financuar 
nga BE-ja dhe të zbatuar nga 
UNDP, u përzgjodhën mes 128 
aplikimeve të paraqitura nga 
organizatat e shoqërisë civile 
në bashkëpunim me bashkitë. 
Projektet pasqyrojnë prioritetet 
dhe nevojat e identifikuara nga 
vetë komunitetet vendore.

Në Kavajë dhe Vlorë, të 

rinjtë do të kenë mundësi më 
të mëdha për të marrë pjesë në 
vendimmarrjen vendore përmes 
këshillave rinore, laboratorëve 
të qytetarëve dhe nismave të 
angazhimit të komunitetit. Në 

Divjakë, Shkodër dhe Lezhë, 
projektet do të promovojnë 
ndërgjegjësimin mjedisor, 
parandalimin e përmbytjeve, 
riciklimin, kompostimin dhe 
edukimin për ruajtjen e natyrës. 
Ndërkohë, bashki të tilla si 
Berati dhe Mirdita do të përfi-
tojnë nga nismat që mbështesin 
ekoturizmin, trashëgiminë kul-
turore dhe zhvillimin ekono-
mik vendor. Disa nisma do 
të përqendrohen gjithashtu te 
përmirësimi i qasjes digjitale 
dhe aftësive praktike të TIK-ut 
për të rinjtë, duke i ndihmuar 
komunitetet të përgatiten më 
mirë për mundësitë në ekonom-
inë digjitale.

“BE-ja i kushton rëndësi të 
madhe forcimit të autoriteteve 
vendore, jo vetëm financiar-
isht, por edhe institucionalisht 
dhe administrativisht. Bashkitë 
efektive janë thelbësore për 
zbatimin e reformave, sigurimin 
e llogaridhënies dhe ndërtimin e 
besimit te publiku. Partneriteti 
me organizatat e shoqërisë civile 
është po aq i rëndësishëm për të 
siguruar që reformat pasqyrojnë 
nevojat reale të qytetarëve dhe 

bëhen vërtet gjithëpërfshirëse. 
Integrimi në BE nuk mund të 
jetë vetëm një projekt qeveri-
tar, ai duhet të bëhet një projekt 
shoqëror. Programet e BE-së 
si ReLOaD3 e pasqyrojnë këtë 

qasje dhe do të ndihmojnë për 
ofrimin e përfitimeve të prek-
shme për komunitetet në gjithë 
Shqipërinë”, tha Ritva Heikki-
nen, shefe e Bashkëpunimit në 
Delegacionin e BE-së në Shq-
ipëri.

“Kur qytetarët bëhen 
pjesë e procesit, ata bëhen 
gjithashtu pjesë e zgjidhjes. 
Ne e falënderojmë sinqerisht 
Bashkimin Evropian për part-
neritetin e tij të vazhdueshëm 
dhe mbështetjen afatgjatë në 
ndihmën për forcimin e qever-
isjes vendore gjithëpërfshirëse 
dhe pjesëmarrëse në gjithë 
Shqipërinë”, tha Francisco 
Roquette, zëvendëspërfaqësues 
i përhershëm i UNDP.

ReLOaD3 mbështetet te 
partneriteti afatgjatë mes 
Bashkimit Evropian, UNDP-
së, bashkive dhe organizatave 
të shoqërisë civile për të forc-
uar qeverisjen vendore trans-
parente, të përgjegjshme dhe 
të përqendruar te qytetarët në 
gjithë Ballkanin Perëndimor. 
Përtej financimit të nismave 
vendore, programi mbështet 
një bashkëpunim më të fortë 

mes qeverive vendore dhe ko-
muniteteve, duke ndihmuar 
për të garantuar që zhvillimi 
vendor të jetë gjithëpërfshirës, 
pjesëmarrës dhe i përgjegjshëm 
ndaj nevojave të qytetarëve.

“Ferma e dijes dhe agro-
turizmit të mollëve” në Qa-
trom (Korçë) është një tjetër 
investim, nga më të mëdhen-
jtë në rajon, ndërtuar sipas 
standardeve të BE-së, në një 

sipërfaqe prej 37 hektarësh, e 
cila lidhet me projektin tjetër 
të Polit të Dijes, dhe kërkimit 
shkencor të universitetit, duke 
shërbyer kështu si një hapësirë 
multifunksionale për bujqës-
inë, edukimin, turizmin dhe 
ekonominë lokale.

Kryeministri Rama, i cili 
ndodhet në zonën e  Korçës, 
vizitoi fermën dhe u njoh nga 
afër me teknologjitë bashkëko-
hore që po aplikohen aty.

Drejtori i Fondit Shqiptar të 
Zhvillimit, Dritan Agolli, pr-
ezantoi konceptin e “Fermës së 
dijes”, e cila nuk është vetëm 
një bazë prodhuese, por edhe 
një qendër kërkimi shkencor, 
edukimi dhe inovacioni, e lid-
hur drejtpërdrejt me projektin e 
Polit të Dijes në Korçë dhe me 
universitetin.

“Ne e quajmë “Ferma e 
dijes” sepse ky është pjesë e 
konceptit më të gjerë që lidhet 
me polin e dijes. Është ferma, 
do jetë dhe pjesa e polit kreativ, 
që do e shikojmë më vonë, të 
cilat janë si të thuash baza prod-
huese, por baza prodhuese në 
praktikën reale që do t’i shër-
bejë pjesës së kërkimit shken-
cor dhe që lidhet me pjesën e 
universitetit, me gjithë koncep-
tin e Polit të dijes që jemi duke 
zhvilluar në Korçë. Praktikisht 
këtu kanë përfunduar punimet 
e mbjelljes, sistemi i rrjetave, 
të gjitha janë me sisteme pikëz-
imi, me sistem të monitoruar, 
dhe është pjesa tjetër që do jetë 
pjesa e ngritjes së kapanonit 

për linjat e përpunimit, ashtu si 
dhe pjesa e hapësirave për edu-
kim, hapësirat për laboratore 
dhe për pjesën e research-it”, 
shpjegoi Agolli.

Ferma është ndërtuar mbi 

parimet e “smart farming” dhe 
përfshin sisteme të avancuara 
teknologjike për monitorimin 
dhe menaxhimin inteligjent të 

prodhimit bujqësor. E gjithë 
sipërfaqja është e pajisur me 
sisteme moderne vaditjeje me 
pikëzim, rrjeta antibreshër dhe 
mekanizma të monitorimit në 
kohë reale, të cilat minimi-
zojnë efektet e ndryshimeve 
klimatike dhe rrisin eficiencën 
e prodhimit.

Në fazën e dytë të projektit do 
të implementohen stacione me-
teorologjike, sensorë inteligjentë 
në tokë dhe sisteme të integruara 
me inteligjencë artificiale, të cilat 
do të mundësojnë analizimin në 
kohë reale të parametrave të 
tokës dhe klimës, duke orientuar 
fermerët drejt vendimmarrjes 
më efikase për kultivimin dhe 
mbrojtjen e prodhimit.

Fermerët e përfshirë në 
projekt theksuan se varietetet 

e zgjedhura për kultivim janë 
ato më të kërkuarat në tregjet 
e Bashkimit Europian, ndërsa 
një pjesë e kultivarëve janë 
rezistentë ndaj sëmundjeve, 
duke krijuar mundësi për 
prodhim organik dhe të qën-
drueshëm.

“Varietetet kryesisht që 
kultivohen në Bashkimin Eu-
ropian, që janë më kërkuese 
për tregun. Njëkohësisht 
kemi vendosur dhe disa kul-
tivarë të cilët nuk preken nga 
sëmundjet për të prodhuar në 
mënyrë organike”, tha një 
prej fermerëve.

Një tjetër element inovativ 
i fermës është integrimi i kër-
kimit shkencor me praktikën 
reale të prodhimit. Projekti 
parashikon ngritjen e labora-
torëve, hapësirave kërkimore 
dhe ambienteve edukative, 
ku studentët dhe ekspertët do 
të kenë mundësi të zhvillojnë 
studime dhe eksperimente në 
kushte reale prodhimi.

Përveç dimensionit bujqë-
sor dhe shkencor, “Ferma e 
dijes” do të shërbejë edhe si 
destinacion agroturistik, me 
hapësira mikpritjeje dhe viz-
itash për turistët, duke kri-
juar një model të ri zhvillimi 
ekonomik lokal ku bujqësia, 
teknologjia dhe turizmi ndër-
thuren në funksion të zhvil-
limit të qëndrueshëm.

Në kuadër të projektit po 
ndërtohet gjithashtu një ka-
panon prej rreth 2400 m² për 
përpunimin dhe klasifikimin 
e prodhimit, si dhe për zhvil-

limin e produkteve me vlerë të 
shtuar, duke synuar krijimin e 
një zinxhiri të plotë prodhimi 
dhe përpunimi.

Përfaqësuesit e projektit 
theksuan se ky model synon 
të nxisë edhe bashkëpunimin 
mes fermerëve përmes krijimit 
të shoqërive të bashkëpunimit 
bujqësor, ku shteti do të ketë 
rol aktiv si partner dhe garant 
për zhvillimin e sektorit.

“Ferma e dijes dhe agro-
turizmit të mollëve” përfaqë-
son një shembull konkret të 
transformimit të bujqësisë 
shqiptare përmes teknologjisë, 
inovacionit dhe dijes, duke kr-
ijuar një model të ri zhvillimi 
që e afron Shqipërinë me stan-
dardet më të avancuara europi-
ane të prodhimit bujqësor.

Ullishtat e moçme të Ndroqit, kalaja 
e Varoshit dhe njerëzit bujarë

Ndërsa kalon në rrugën 
drejt Plepave siç njihej dikur 
segmenti nga Kombinati në 
Durrës, nuk mund të mos vësh 
re tabelën që të drejton në ka-
lanë e Varoshit dhe Varrin e 
Ashikut në Ndroq.

Fare afër kryeqytetit, këto 
destinacione duhen vizituar 
sidomos tani në pranverë pasi 
natyra e harlisur kombinohet 
me historinë e pasur të zonës 
duke sjellë për vizitorët përvojë 
të veçantë. Them se shumë 
pak njerëz e dinë që në Ndroq 
ndodhet kalaja e Varoshit, mbi 
një kodër që dikur shërbente 
si vendroje për të kontrolluar 
Durrësin e luginën e Erzenit, 
ndërsa sot ofron panorama të 
jashtëzakonshme deri në det.

Vizitorët kanë disa opsione 

për t’iu afruar kalasë, për më 
aventurierët shtegu këmbësor 
që kalon përmes ullishtave të 
moçme të Ndroqit, mes shtëpive 
të vjetra të lagjes Varosh dhe 
tjetri në rrugë të asfaltuar deri 
shumë pranë kalasë.

Nisemi në shtegun këmbë-
sor, edhe pse moti nuk duket 
shumë në favorin tonë, me re 
të dendura në horizont ndërsa 
dielli del e mbulohet prej tyre. 
Pemët dhe shkurret e gjel-
bra me lulet e majit që kanë 
shpërthyer në çdo cep bëjnë 
çdo peizazh të bukur. Arat 
dhe kopshtijet e rrethuara me 
gardhe druri janë të punuara 
dhe të mbjella ndërsa kumbul-
lat, manat po piqen në pemë. 
Përgjatë shtegut maret janë të 
shumta si ftesë për ta vizituar 

sërish në kohën kur ato pjekin 
frutet e tyre të kuqe.

Ndërsa fitojmë pak lartësi 
jemi mes ullishtave të moçme 
të Ndroqit, ku ndoshta qindra 
ullinj mbulojnë kodrën me 
trungjet e përdredhura dhe vri-
ma-vrima nga mosha. Janë ndër 
pasuritë më të mëdha natyrore 
dhe agroturistike të Tiranës, ku 
disa prej këtyre pemëve lloga-
ritet të jenë mijëvjeçare sipas 
banorëve të zonës dhe studi-
uesve.

Nuk arrijmë dot të dallojmë 
cili është më i vjetër se tjetri 
ama disa prej tyre qëndrojnë 
veç me trungjet madhështore të 
brejtur nga brenda por ende me 
gjethe të gjelbra dhe lule. Si-

(Vijon në faqen 12)

banka botërore

Shqipëria ka nisur përgatit-
jet për përafrimin me kuadrin e 
politikave të Bashkimit Evro-
pian për karbonin, duke ndër-
marrë hapa konkretë drejt inte-
grimit në tregun e brendshëm 
evropian dhe përmbushjes së 
objektivave të klimës.

Në këtë kuadër, Ban-
ka Botërore, në partneritet 
me Agjencinë Suedeze të 
Mbrojtjes së Mjedisit (Swed-
ish EPA) dhe në bashkëpunim 
me Delegacionin e BE-së, or-
ganizoi më 11–12 maj 2026 
në Tiranë një workshop dy-
ditor, me pjesëmarrjen e për-
faqësuesve të institucioneve 
kryesore shtetërore, përfshirë 
Ministrinë e Mjedisit, Minis-
trinë e Financave, Ministrinë e 
Infrastrukturës dhe Energjisë, 
si dhe Ministrinë e Ekonomisë 
dhe Inovacionit. Në diskutime 
morën pjesë gjithashtu Drejto-
ria e Përgjithshme e Tatimeve, 
Drejtoria e Përgjithshme e Do-
ganave, përfaqësues të sektorit 
privat, si dhe kompani kyçe si 
KESH dhe ALPEX.

Diskutimet u përqendruan 
në hapat praktikë të përafrimit 
me Mekanizmin e Rregullimit 
Kufitar të Karbonit (CBAM), 
i cili, që nga prezantimi në 
vitin 2023, po kalon nga faza 
e raportimit drejt zbatimit të 
plotë të detyrimeve financiare. 
Në të njëjtën kohë, u analizua 
edhe ndërveprimi i CBAM me 
instrumente të tjera të poli-
tikave të BE-së, si Sistemi i 
Tregtimit të Emetimeve (ETS) 
dhe Direktiva për Tatimin e 
Energjisë (ETD).

Për Shqipërinë, CBAM kri-
jon një pozicion të dyfishtë: 
nga njëra anë, si eksportuese 
aktuale drejt tregut të BE-së, 
ku bizneset tashmë përballen 
me kërkesat e raportimit të 
emetimeve; dhe nga ana tjetër, 
në perspektivën e anëtarësimit, 

si pjesë e sistemit evropian ku 
vendi do të duhet të zbatojë 
këto mekanizma si shtet anëtar. 
Ky tranzicion kërkon përgatitje 
të hershme operacionale, përtej 
përafrimit ligjor.

Pjesëmarrësit theksuan se 
periudha para anëtarësimit 
është kritike për ndërtimin e 
kapaciteteve institucionale, zh-
villimin e sistemeve të të dhë-
nave dhe krijimin e mekaniz-
mave të monitorimit, raportimit 
dhe verifikimit (MRV). Një 
prioritet i rëndësishëm mbetet 
edhe përmirësimi i koordin-
imit ndërinstitucional ndërmjet 
ministrive, administratës tati-
more, doganave dhe sistemeve 
statistikore dhe dixhitale.

Nga ana e sektorit privat, 
përshtatja me këto politika 
nënkupton investime në mbled-
hjen dhe menaxhimin e të dhë-
nave, përgatitjen për kërkesat 
e raportimit të emetimeve dhe 
përballimin e presioneve të 
reja të kostos, përfshirë çmimet 
e karbonit.

Ndërkohë, tranzicioni drejt 
këtyre standardeve, pavarë-
sisht kompleksitetit, përfaqë-
son edhe një mundësi për Shq-
ipërinë dhe bizneset e saj për të 
rritur konkurrueshmërinë dhe 
për të thelluar integrimin në 
tregun e brendshëm të BE-së, 
në përputhje me politikat evro-
piane të klimës dhe energjisë.

Ky workshop është pjesë e 
mbështetjes së vazhdueshme 
për procesin e anëtarësimit 
të Shqipërisë në BE, duke u 
fokusuar në hapa konkretë, në 
renditjen e reformave dhe në 
forcimin e gatishmërisë insti-
tucionale për zbatimin e acquis 

CBAM, sfida dhe mundësia për eksportet shqiptare 
drejt tregut europian

të BE-së në fushat e klimës, en-
ergjisë dhe taksave.

Gjithashtu, Komisioni Ev-
ropian ka nisur një konsultim 
publik mbi çmimin e karbonit 
të paguar në vendet e treta në 
kuadër të CBAM, i cili do të 
qëndrojë i hapur deri më 10 
qershor.
https://lnkd.in/dY4Aw8zb

Intervistë me 
Susanne Aakerfeldt, 
Këshilltare e Lartë 
në Bankën Botërore

Çfarë është CBAM? 
CBAM është akronimi për 

termin Mekanizmi i Rregullim-
it Kufitar të Karbonit. Është një 
rregullore e Bashkimt Evropian 
(BE) që ndikon në çmimin e ek-
sporteve të mallrave të caktuara 
nga vendet e treta në tregun e 
BE-së. 

Pse BE ja e prezantoi 
CBAM in?

Bashkimi Evropian ka 

rritur ambicien në mbrojtje 
të klimëspërmesnjë sërë 
masash, e ashtuquajtura Mar-
rëveshja e Gjelbër. Njëra prej 
këtyre masave është zvogëlimi 
i skemës së tregtimit të emeti-
meve të BE-së, që do të rrisë 
koston e prodhimit të mallrave 
me karbon intensiv në ven-
det e unionit.Për të siguruar 
një konkurrencë të ndershme 
në tregun evropian,mallrat e 
importuara duhet të mbajnë 
të njëjtën kosto për emetimet 
e karbonit ashtu si mallrat e 

prodhuara në BE. 

Cilat mallra përfshihen?
Aktualisht, CBAM zba-

tohet mbi një seri mallrash 
që variojnë nga hekuri dhe 
çeliku, alumini, çimento, 
plehrat kimike, hidrogjeni 
e deri tek sektorët që lidhen 
me energjinë elektrike. Këta 
sektorë janë zgjedhur për 
shkak të intensitetit të lartë 
të emetimeve të karbonit dhe 

tregtisë së konsiderueshme 
me BE-në.         

Çfarë nënkupton CBAM 
për bizneset shqiptare që ek-
sportojnë drejt BE së?

Nga 1 janari 2026, një ek-
sportues shqiptar duhet të kon-
trollojë nëse kompania që im-
porton mallrat në BE është një 
deklarues i regjistruar CBAM. 
Nëse jo, mallrat do të ndalohen 
në kufi. 

Për eksportuesin nuk ka 
detyrime financiare, pasi ligji 
i BE-së zbatohet vetëm për 
kompanitë brenda unionit. 
Importuesi deklaron emetimet 
e mallrave dhe duhet të blejë 
certifikata CBAM në BE për të 
mbuluar këto emetime. Çmimi 
i këtyre certifikatave është i 
njëjtë me atë që prodhuesit e 
BE-së paguajnë për mallrat e 
prodhuara në BE.

Cilat janë përfitimet krye-
sore për kompanitë shq-
iptare?

Prodhimi i energjisë elek-
trike në Shqipëri është prak-
tikisht i pastër (i gjelber), me 
emetime shumë të ulëta. Nëse 
ky nivel i ulët i emetimeve 
mund të dokumentohet, atëherë 
kompanitë shqiptare kanë një 
avantazh të lartë konkurrues 
krahasuar me shumë produkte 
të tjera në tregun e BE së. 

Çfarë duhet të bëjnë biz-
neset për t’u përgatitur për 
CBAM in?

Bizneset në sektorët përkatës 
të prodhimit duhet të ndërtojnë 
sisteme për të llogaritur dhe 

monitoruar siç duhet inten-
sitetin aktual të emetimeve 
në prodhimin e tyre. Metod-
ologjia e llogaritjes së CBAM 
është komplekse, por zotërimi 
i saj mund të ketë një avantazh 
të plotë, duke ulur kostot e 
CBAM. Kur të dhënat e emeti-
meve verifikohen nga një cer-
tifikues i pavarur i akredituar, 
importuesi CBAM mund t'i 
përdorë këto të dhëna në de-
klaratën e tij CBAM. Nëse jo, 
duhet të përdoren vlerat stan-
darde të paracaktuara dhe ato 
vendosen qëllimisht të larta, 
shpesh të quajtura ndëshkuese 
pasi janë të barabarta me kosto 
më të larta CBAM. Kjo bëhet 
për të nxitur exportuesit për 
dekarbonizimin global drejt 
ekonomive më të gjelbra. 

CBAM u jep kompanive 
që përdorin një sasi të lartë 
qymyri në proceset e tyre të 
prodhimit, incentiva për të ka-
luar në teknologji më efikase 
të energjisë ose në përdorimin 
e lëndëve djegëse më pak in-
tensive në emetime.

Cilat janë afatet e zbatimit 
të CBAM it për eksportet 
shqiptare?

CBAM po zbatohet që nga 
1 janari 2026, dhe të gjitha ek-
sportet e mallrave drejt BE-së që 
mbulohen nga ky mekanizëm i 
nënshtrohen detyrimit financiar. 
Importuesit në BE duhet të de-
klarojnë emetimet e karbonit jo 
më vonë se 30 shtator 2027.

Bashkimi Evropian po zh-
villon diskutime për zgjerimin 
e fushës së zbatimit të CBAM 
it edhe për produkte të tjera që 
përmbajnë materiale si hekuri 
dhe çeliku, të tilla si lavatriçet, 
pajisjet e kopshtarisë etj. 
Propozimi për këto ndryshime 
është që të hyjnë në fuqi në 
fuqi në vitin 2028.

pas studiuesve, në ullishtat që 
mbulojnë shpatet kodrinore të 
Ndroqit të tarracuara me gurë 
dhe të mbuluara me ullinj që 
vazhdojnë të prodhojnë gjen-
den të atillë që mendohet se 
janë deri 3500-vjeçarë.

Është bukur t’i soditësh këta 
ullinj që kanë qenë aty ndoshta 
që nga fillimi i historisë.

Tani nuk është sezoni, por 
kur ullinjtë piqen dhe fillon 
vjelja dhe prodhimi i vajit zona 
përbën një itinerar të veçantë 
ku mund të vizitosh fabrikat 
dhe të provosh vajin e fam-
shëm të ullirit që del prej tyre.

Fabrika e parë e përpunimit 
në Ndroq daton që nga viti 
1840, ndërsa sot ka shumë të 
tilla me teknologji të përparuar, 
por mullinjtë me gurë të vajit të 
ullirit përfaqësojnë fillesat e in-
dustrisë së përpunimit të ullirit 
në këtë zone. Si dëshmi e “in-
xhinierisë popullore” gurët që i 
kanë rezistuar kohës ruhen me 
fanatizëm nga banorët e zonës.

Përgjatë shtegut tashmë 
duken shtëpitë e para. Një e 
tillë, e re e rregulluar dhe skaj 
saj versioni më i vjetër ndodhen 
në një pllajë ku një pemë mani 
të bardhë e mbushur plot ofron 
frutet e para. Lehja e qenit alar-
mon të zotin që del të shohë. 
Na përshëndet me përzemërsi 

dhe pyet ku po shkojmë. Ndër-
sa na uron rrugë të mbarë na 
pyet nëse na nevojitet ujë për 
ta marrë me vete.

Pjesa e fundit e shtegut të 
ndesh me pemë të vjetra qer-
shie të egër që janë pjekur. 
Janë disa të tilla.

Pas kësaj pjesë, shtegu ia 
lë vendin rrugës jo të shtruar 
të fshatit që ngjitet lart deri 
tek tabela që tregon kalanë e 
Varoshit. Aty kryqëzohet me 
shtegun tjetër që vjen nga rruga 
e asfaltuar të cilin do e marrim 
në kthim, ndërsa lugina e Er-
zenit befas shfaqet e tëra për-
para nesh.

Shenjat dhe tabelat shfaqen 
njëra pas tjetrës. Bashkë me to 
dhe shtëpi të vjetra që janë të 
banuara. Fshati Varosh ka qenë 
i grumbulluar në këtë kodër 
përpara se banorët të zbrisnin 
në tokat poshtë për të ndërtuar 
shtëpi të reja.

Kalaja e Varoshit duket 
qartë që ka pasur përkujdesjen e 
autoriteteve të bashkisë së Tira-
nës, pasi aty janë vendosur edhe 
tabela shpjeguese për historinë 
e saj, stola dhe vendpushimi, 
ndërsa pjesa kryesore është e 

rrethuar dhe ka portë hyrëse.
Në majë kupton se pak ka 

mbetur nga vetë kalaja, disa 
mure rrethuese dhe struktura 
e saj që dallon mes barit dhe 
luleve. Një pus me gur i ka 
mbijetuar kohërave. Sipas his-
torianëve, Kalaja e Varoshit (e 
njohur gjerësisht edhe si Kala-
ja e Ndroqit) në anën e majtë të 
luginës së lumit Erzen, në një 
lartësi prej 387 metrash mbi 
nivelin e detit mbart histori 
të pasur që lidhet me sistemet 
mbrojtëse të antikitetit të vonë 
dhe mesjetës në Shqipëri.

Gjurmët e para dhe muret 
rrethuese datojnë rreth shekul-
lit IV–VI të erës sonë. Ndërtimi 
i saj fillestar përkon me peri-
udhën e dyndjeve të para bar-
bare sllave. Kalaja ka shërbyer 
si një pikë kyçe në sistemin e 
mbrojtjes për qytetin bregdetar 
të Durrësit. Ajo komunikonte 
përmes sinjaleve pamore me 
fortifikimet e tjera të rrethinave 
të Tiranës, siç janë Kështjella e 
Dorëzit dhe Kalaja e Petrelës.

Muret e mbetur janë të 
gjerë dhe dallohen qartë edhe 
ornamente.

Sapo zbresim vëmendjen 

e tërheq një godinë poshtë 
mureve të mbetur. Brenda ka 
dy varre të vjetër të mbuluar me 
cohë sipas traditës së bektash-
injve. Më vonë, nga një banor 
do të mësojnë se bëhet fjalë për 
Teqenë e Hyzmeqarit që vizito-
het shpesh nga banorët. Këtë e 
vërteton edhe një fletore pranë 
njërit prej varreve ku ishin 
shkruar emrat e disa vizitorëve 
të pak ditëve më herët.

Jashtë rrethimit të kalasë një 
banor ka përshtatur shtëpinë e 
tij si vend mikpritjeje për tur-
istët. Tavolinat me karrike, 
kënd lojërash, lule të shumta, 
kafazë me shkurta janë aty por 

moti me shi nuk na lejoi të bise-
donin me të zotët e banesës.

Kthimi bëhet nga shtegu i 
shënuar i rregulluar shkallë-
shkallë me mbajtëse druri për 
të mos rrëshkitur e që të zbret 
në rrugën automobilistike.

Pas soditjes së dhjetëra 
gjineshtrave me lulet e tyre të 
verdha që mbulonin shpatet, devi-
jojmë e hyjmë sërish në fshat.

Tashmë shiu ka nisur mirë. 

Për çudi, shohim çadrën e di-
kujt që ka vendosur të kujdeset 
për perimet e kopshtit edhe pse 
bie shi.

Samiu është shumë 
dashamirës. Na tregon për ull-

ishtat që ka trashëguar si pjesë 
e familjes së tij dhe pemët e 
reja që ka mbjellë. Ai thotë se 
në këtë pronë ka edhe dy varre 
të vjetër pa emra që ka vendo-
sur të mos i heqë. “Le të rrinë 
aty”, thotë, kur të bien ullinjtë 
afër do i mbledhin dhe aty”.

Ai na ofron menjëherë të na 
çojë në Ndroq me makinën e tij 
që e ka parkuar pak më poshtë, 
meqënëse bie shi. Por, sikur 
të ishte ndonjë shenjë, shiu 
ngadalëson e pushon fare.

Gjithsesi për pak derisa ar-
rijmë në rrugën e asfaltuar ku 
rrebeshi na detyron të gjejmë 
strehë te restorant “Panorama”. 
Fat i mirë pasi restoranti ndanë 
rrugës është një vend i bukur 
dhe me ushqim të shijshëm, 
dhe siç na siguron Bledi, tërë-
sisht me prodhime fshati.

Bledi punon me prindërit dhe 
vëllain në këtë biznes të ngritur 
pak e nga pak që prej vitit 2005. 
Biem dakord me të kur thotë se 
në ato vite Ndroqi dhe rrethinat 
e tij njiheshin më së shumti nga 
kryeqytetasit dhe turistët për 
ushqim dhe natyrë, e më pas 
dolën destinacione të tjera.

Ndërsa dielli largon shiun, 
kafja turke na duket edhe më 
e mirë. Largohemi nga Ndroqi 
me shumë gjëra të bukura për 
të treguar, kaq afër Tiranës me 
ullishtat e moçme, kalanë e 
Varoshit dhe njerëzit bujarë.

Më 15 qershor - Hëna e Re. 

Hëna do të jetë në të njëjtën anë 
të Tokës me Diellin dhe nuk do 
të jetë e dukshme në qiellin e 
natës. Kjo faze do të ndodhë 
në orën 02:56 UTC. Kjo është 
koha më e mirë e muajit për të 
vëzhguar objekte të zbehta si 
galaktikat dhe grumbujt yjorë, 
sepse nuk ka dritë hëne që të 
ndërhyjë.

Më 15 qershor - Mërkuri në 
zgjatimin më të madh Lindor. 
Planeti Mërkuri arrin zgjatimin 
më të madh lindor prej 24.5 
gradësh nga Dielli. Kjo është 
koha më e mirë për të parë 
Mërkurin, pasi ai do të jetë 
në pikën e tij më të lartë mbi 
horizont në qiellin e mbrëmjes. 
Kërkoni planetin ulët në qiel-
lin perëndimor menjëherë pas 
perëndimit të diellit.

Më 21 qershor - Solstici i 
qershorit. Solstici i qershorit 
do të ndodhë në orën 08:25 
UTC. Poli i Veriut i tokës do të 
jetë i anuar drejt Diellit, i cili 
do të ketë arritur pozicionin e 
tij më verior në qiell dhe do të 
jetë direkt mbi Tropikun e Ga-
forres në 23.44 gradë gjerësi 
veriore. Kjo është dita e parë e 
verës (solstici i verës) në Hem-
isferën Veriore dhe dita e parë 
e dimrit (solstici i dimrit) në 
Hemisferën Jugore.

Më 29 qershor - Hëna e 
plotë. Hëna do të jetë e vendo-
sur në anën e kundërt të Tokës 
me Diellin dhe faqja e saj do të 
jetë plotësisht e ndriçuar. Kjo 
fazë do të ndodhë në orën 23:58 
UTC. Kjo hënë e plotë njihej 
nga fiset e hershme vendase 
amerikane si Hëna e Luleshtry-
dhes sepse sinjalizonte kohën e 
vitit për të mbledhur frutat që 
piqen. Gjithashtu përkon me 
kulmin e sezonit të vjeljes së 
luleshtrydheve. Kjo hënë është 
njohur edhe si Hëna e Trënda-
filit dhe Hëna e Mjaltit.

Parashikimi i motit 
për muajin qershor 
2026
Qershori është një nga muajt 

më të mirë të vitit për sa i për-
ket motit në Tiranë. Qershori 
në Tiranë do të ndikohet nga 
klima bregdetare mesdhetare. 
Në Tiranë në qershor, mund të 
pritet: ndonjëherë shi, here pas 
here stuhi, rrallë mjegull dhe 
pritet mot i nxehtë. Gjatë gjithë 
qershorit duhet të përballeni 
me valën e nxehtësisë me mot 
të nxehtë dhe temperaturë 
mesatare mbi 32°C. Zakon-
isht java e tretë është më e 
nxehta në qershor, por duhet 
të mbani parasysh mundësinë 
e reshjeve të shiut, stuhive 
dhe mjegullës. Ngjarjet e mo-
tit që mund të ndodhin gjatë 
udhëtimit për në Tiranë: 6 
herë shi, 6 herë stuhi, më pak 
se 1 herë mjegull, por mund 
të jeni të qetë për rrebeshe. 
Vitet e fundit, mesatarisht, 
vetëm 6 ditë kanë qenë me 
shi. Tirana në Qershor do të 
përjetojë ditë të nxehta me 
qiell shumë të vranët. Zakon-
isht temperatura do të luhatet 
rreth 29°C dhe do të ndihet 
për 34°Cdhe era do të jetë fl-
lad i lehtë.

Temperaturat e larta ditore 
do të rriten me 4°C, nga 26°C 
në 30°C, rrallë do të bien nën 
21°C ose të kalojnë 34°C. 
Temperaturat e ulëta ditore 
do të rriten me 3°C, nga 13°C 
në16°C, rrallë do të bien nën 
10°C ose do të kalojnë 19°C. 

Për referencë, më 3 gusht, 
dita më e nxehtë e vitit, tem-
peraturat në Tiranë zakonisht 
variojnë nga 18° C në 32° C, 
ndërsa më 4 janar, dita më e 
ftohtë e vitit, ato shkojnë nga 
0°C në 11°C .

Zhvillimi i reve
Muaji qershor në Tiranë do 

të përjetojë një rënie shumë të 
shpejtë të mbulesës së qiellit 
me re, ku përqindja e kohës që 
qielli është me vranësira ose 
kryesisht vranësira do të ulet 
nga 34% në 14%.

Dita më e kthjellët e mua-
jit do të jetë 30 qershori, me 
kushte të kthjellëta, kryesisht 
të kthjellëta ose pjesërisht me 
vranësira në 86% të kohës. 
Gjatë muajit qershor mbulimi 
mesatar i qiellit  me re do të 

jetë 27%.
Për referencë, më 7 dhjetor, 

dita më e vrenjtur e vitit, shansi 
i kushteve të mbuluara me re 
ose më së shumti me re është 
55%, ndërsa më 21 korrik, dita 
më e qartë e vitit, mundësia e 
qiellit të pastër, është 91%.

Zgjatja e Ditës
Në qershor, gjatësia e ditës 

gradualisht fillon të rritet me 
rreth 12 minuta. Dita më e 
shkurtër do të jetë 1 qershori 

dhe ofron 14 orë e 56 minuta 
dritë dite, lindja e diellit do të 
jetë në orën 05:11 e mëngjesit 

dhe perëndimi i diellit do të 
jetë në orën 20:07 dhe dita më 
e gjatë do të jetë 22 qershori me 
15 orë 10 minuta ditë, lindja e 

diellit do të jetë në orën 05:08 
e mëngjesit dhe perëndimi i 
diellit do të jetë në orën 20:18. 

Për një udhëtar, numri i orëve 
të diellit është shumë i rëndë-
sishëm. Ky muaj ofron mesa-
tarisht 15 orë dite.

Për referencë, më 21 qer-
shor, dita më e gjatë e vitit, 
Dielli lind në orën 05:07 të 
mëngjesit dhe perëndon 15 
orë dhe 10 minuta më vonë, 
në orën 20:17, ndërsa më 22 
dhjetor, dita më e shkurtër e 
vitit, dielli lindnë orën 07:03 
të  mëngjesit dhe perëndon 9 
orë e 11 minuta më vonë, në 
orën 16:14.

Reshjet
Në Tiranë, mundësia e një 

dite me shi gjatë muajit Qer-
shordo të zvogëlohet me shpe-
jtësi, duke filluar muajin me 
20% dhe duke e përfunduar 
atë me12%.

Për referencë, mundësia më 
e lartë ditore e vitit për një ditë 
të lagësht është 36 % më 5 dh-
jetor dhe shansi më i ulët i tij 
është 10 % më 7 korrik.

Mesatarja e akumulimit të 
reshjeve 30-ditore gjatë mua-
jit qershornë Tiranë do të jetë 
në rënie, duke e filluar muajin 
me 36 mm, kur rrallë i kalon 
67 mm ose të bjerë nën 9 mm; 
dhe duke e përfunduar muajin 
me 22 mm, kur rrallë i kalon 
47 mm ose të bjerë nën 3 mm.

Gjatë muajit qershor në Ti-
ranë parashikohen të bien19.5 

mm shi në 14.5orë, ndërsa në 
Korçë parashikohen të bien 
rreth 23.1 mm shi në16orë. 
(Tabelat më sipër).

Lagështia e Ajrit
Lagështia më e përshtat-

shme kur njerëzit ndihen më 
mirë është në një lagështi rela-
tive prej 45 përqind. Në qershor 
mund të pritet për një lagështi 
shumë më të lartë, rreth 72 %. 
Këto janë kushte të pafavor-
shme për një shëtitje sepse   
mund të ndjeni një shqetësim 

të madh.
Niveli i duhur i lagështisë 

bazohet në pikën e vesës, pasi 
ajo përcakton nëse djersa do të 
avullojë nga lëkura, duke ftohur 
kështu trupin. Pikat e poshtme 
të vesës ndihen më të thata dhe 
pikat më të larta të vesës ndi-
hen më të lagësht. Ndryshe nga 
temperatura, e cila zakonisht 

ndryshon ndjeshëm midis natës 
dhe ditës, pika e vesës ka ten-
dencë të ndryshojë më ngadalë, 
kështu që ndërsa temperatura 
mund të bjerë natën, një ditë 
me zagushi zakonisht pasohet 
nga një natë me zagushi.

Mundësia që një ditë e cak-
tuar të jetë me zagushi në Ti-
ranë do të rritet me shpejtësi 

gjatë muajit qershor, duke  u 
rritur nga 15% në rreth 28 % 
gjatë gjithë muajit.

Për referencë, më 7 gusht, dita 
më me zagushi e vitit, ka kushte 
zagushie në 35% të rasteve, 
ndërsa në 17 dhjetor, dita me më 
pak zagushi e vitit, ka kushte za-
gushie në 0% të rasteve.

HumIndex është një tregues 
tjetër i rëndësishëm, i cili tre-
gon shkallën e komoditetit ose 
shqetësimit të bazuar në kom-
binimin e temperaturës dhe 
lagështisë së ajrit.

Indeksi relativ i lagështisë 
zakonisht do të variojë nga 25 
(pak ose aspak shqetësim) në 
29 (pak ose aspak shqetësim) 
gjatë një qershori tipik. Pika 
e vesës është shpesh një nga 
matësit më të mirë se sa të re-
hatshme janë kushtet e motit 
për një udhëtar. Kur udhëtoni 
për në Tiranë mbani në mend 
se pika e poshtme e vesës ndje-
het më e thatë dhe pika më 
e lartë e vesës ndjehet më e 
lagësht. Gjatë një qershori tipik 
pika e vesës ndryshon nga 16 
(e rehatshme) në 17 (Në rregull 
për shumicën e njerëzve, por të 
gjithë e perceptojnë lagështinë 
në skajin e sipërm).

Vlera e HumIndex për Tira-
nën gjatë muajit Qershor do të 
jetë 38, që do të thotë se mund të 
ndjeni shqetësim të dukshëm. 

Era
Gjatë muajit qershor, shpe-

jtësia e erës do të variojë nga 5 
km/h në 6 km/h. Kjo do të thotë 
se do të jetë një mot krejtësisht 
pa erë. Shpejtësia mesatare 
e erës do të jetë 5.25 km/orë. 
Bofort: 1 - Ajri i lehtë. Lëvizja 
e tymit tregon drejtimin e erës. 
Gjethet dhe fletët e flugerit të 
erës janë të palëvizshme.

Shpejtësia mesatare e erës 
në orë në Tiranë do të mbetet 
në thelb konstante gjatë muajit 
qershor, duke mbetur brenda 
0.1 metra në sekondë nga 2.6 
metra për sekondë gjatë gjithë 
kohës. Shpejtësia mesatare më 

e ulët ditore e erës gjatë qer-
shorit do të jetë 2.5 metra për 
sekondë më 1 qershor.

Për referencë, më 4 shkurt, 
ditën më me erë të vitit, shpe-
jtësia mesatare ditore e erës 
është 3.7 metra në sekondë, 
ndërsa në 1 qershor, dita më e 
qetë e vitit, shpejtësia mesatare 
ditore e erës është 2.5 metra në 
sekondë.

Drejtimi mesatar orar i erës 
në Tiranë gjatë gjithë qershorit 
do të jetë kryesisht nga perën-
dimi, me një proporcion mak-
simal prej 36% më 29 qershor.

Periudha 
e vegjetacionit 
Periudha e vegjetacionit 

shpreh një masë e akumulimit 
vjetor të nxehtësisë që përdoret 
për zhvillimin e bimëve dhe 
kafshëve, dhe përcaktohet si 
integral i ngrohtësisë mbi një 
temperaturë bazë, e cila shpre-
het me temperaturat aktive mbi 
10° C dhe nën 30° C.

Periudha e vegjetacionit në 
Tiranë zakonisht zgjat 8.1 muaj 
(249 ditë), nga rreth 16 mars 
deri më 19 nëntor, rrallë duke 
filluar para 19 shkurtit ose pas 
10 prillit dhe rrallë duke për-
funduar para 28 tetorit ose pas 
14 dhjetorit. Ndërsa Sezoni 
i rritjes (Periudha e vegjeta-
cionit) në Korçë (që përfaqë-
son zonën e ftohtë të vendit), 
zakonisht zgjat 6.7 muaj (206 
ditë), nga rreth 7 prilli deri më 
30 tetor, rrallë duke filluar para 
18 marsit ose pas 27 prillit dhe 
rrallë duke përfunduar para 10 
tetorit ose pas 22 nëntorit.

Muaji qershor në Tiranë do 
të jetë plotësisht brenda sezonit 
të rritjes.Po kështu dhe në Korçë 
muaji qershor do të jetë plotë-
sisht brenda sezonit të rritjes. 

Akumulimi mesatar i tem-
peraturave ditore të rritjes në 
Tiranë do të rritet me shpe-
jtësi gjatë muajit qershor duke 
u rritur me 343°C  nga 467°C 
në 810° C gjatë gjithë kohës. 
Po kështu dhe në Korçë me-

satarja ditore e akumulimit të 
temperaturave aktive të rritjes 
do të rritet, duke u rritur me 
221°C nga 190°C në 412°C 
gjatë muajit.  

Presioni atmosferik. 
Gjatë muajit qershor pre-

sioni atmosferik do të jetë në 
kufijtë1012 hPa, ndërkohë që 
presioni më i përshtatshëm 
atmosferik për sistemin kar-
diovaskular të njeriut është 
1016 hPa, pra në qershor pre-
sioni atmosferik do të jetë në 
përgjithësi i ulët.

Shikueshmëria 
Njerëzit pa dyshim që 

dëshirojnë të shijojnë pamje 
dhe peizazhe të mrekul-
lueshme. Në qershor mund 
të pritet shikueshmëri e mirë, 
rreth 9.5 km largësi.

Energjia diellore
Këtu jepet energjia diellore me 

rreze të shkurtër që ndodh përditë. 
Rrezatimi me valë të shkurtra 
përfshin dritën e dukshme dhe rr-
ezatimin ultravjollcë.

Mesatarja ditore e energjisë 
diellore me valë të shkurtra në 
Tiranë do të rritet gradualisht 
gjatë muajit qershor, me një 
rritje prej 0.7 Kwh, nga 7.1 Kwh 
në7.8 Kwh gjatë gjithë muajit

	
Indeksi i rrezatimit 
Ultraviolet (UV)
Rrezet e diellit janë burimi 

kryesor i rrezeve UV. Edhe 
pse rrezet UV përbëjnë vetëm 
një pjesë shumë të vogël të rr-
ezeve të diellit, ato janë shkaku 
kryesor i efekteve të dëmshme 
të diellit në lëkurë. Indeksi i rr-
ezatimit UV përcaktohet në një 
shkallë prej 1 deri në 11+. Një 
vlerësim i Indeksit UV prej 3 deri 
në 5 përfaqëson një rrezik mesa-
tar për shëndetin nga ekspozimi 
ndaj rrezatimit UV të diellit. Një 
numër më i madh do të thotë rr-
ezik më i madh i ekspozimit ndaj 
rrezeve UV dhe një shans më të 
lartë të djegieve nga dielli dhe 
dëmtimit të lëkurës. 

Indeksi i rrezatimit ultravio-
let (UV), gjatë muajit qershor 
do të jetë i ndryshueshëm sipas 
gjëndjes së qiellit gjatë ditëve të 
muajit dhe do të lëvizë në kufi-
jtë 3-11 në Tiranë (me mesatare 
ditore9.7) dhe në kufijtë 3-11 
në Korçë (me mesatare ditore 
10.1). (Shih pasqyrat më lart). 

Punimet që mund të 
kryhen në kopshtari 
gjatë muajit 
qershor 2026
Duke u bazuar në fazat e 

Hënës, mund të rekomando-
hen dhe punimet e ndryshme 
që mund të kryhen në kopsh-
tari sipas muajve gjatë vitit.

Kalendari i ditëve më 
të mira të muajit 
qershor 2026 për disa 
aktivitete të përditshme 
të fermerit
Jeta dhe veprimtaria e 

njerëzve duhet të zhvillohet në 
harmoni të plotë me natyrën dhe 
ky është çelësi me të cilin mund 
të zbulohen bukuritë e jetës. Në 
këtë drejtim është e rëndësishme 
të kuptojmë parimin e thjeshtë 

këndi i ekspertit

(Vijon nga faqja 14) Kalendari bujqësor, muaji qershor 2026
se rendi natyror i gjërave është 
një grumbull i proceseve rit-
mike të përsëritura që ndikojnë 
shëndetin tonë, forcën fizike 
dhe gjëndjen shpirtërore. Me-
kanizmat që funksionojnë në 
natyrë ndikojnë në qënien 
njerëzore, e cila është pjesë 
përbërëse e botës që na rrethon. 
Për të kuptuar më mirë realitetin 
rreth nesh dhe për të përshtatur 
ritmin e punës dhe të jetës 
sonë, duhet të kemi njohuri të 
mjaftueshme për këto fenom-
ene, të cilat kanë ndikimin më 
të madh në këto procese. Hëna 
ndikon jo vetëm në rritjen dhe 
zhvillimin e bimëve por dhe 
në veprimtarinë jetësore dhe të 
përditshme të qënjeve të gjalla. 
Sipas traditës mendohet se kur 
Hëna është në fazën e duhur 
dhe vendin e duhur në zodiak, 
besohet gjërësisht se aktivitetet 
do të jenë më të frytshme apo 
të çojnë në rezultate të mira. 
Periudha në mes të hënës së re 
dhe të plotë (çereku i parë dhe 
i dytë i hënës), konsiderohet si 
koha më e mirë për të kryer de-

tyrat që kanë lidhje me forcën, 
pjellorinë dhe rritjen. Periudha 
mes Hënës së plotë dhe hënës 
së re (çereku i tretë dhe i katërt 
i hënës), është koha më e mira 
për korrjet, rritjen e ngadalë-
suar, etj. Merret në konsideratë 
edhe për marrëdhënien që ka 
Hëna me 12 shënjat sunduese 
të zodiakut. Kështu në bazë 
të kombinimeve dhe marrëd-
hënieve të Hënës me trupat 
qiellorë që shprehen në shënjat 
zodiakale, përcaktohet në një 
farë mase ndikimi dhe rezultati 
i këtyre veprimtarive.

Kalendari Hënor i të 
ushqyerit të njerzve për 
muajin qershor 2026
Mendohet se hëna ka ndikim 

në të ushqyerit e njeriut. Dieta 
bazohet në idenë se hëna ndikon 
mbi ujin në trupin tonë, ashtu 
siç ndikon në baticat në oqean. 
Pra, kjo fuqi mund të shfrytë-
zohet për të ndihmuar dikë të 
humbasë peshë. Duke qënë 
se tërheqja e hënës është më e 
madhe gjatë hënës së plotë dhe 

asaj të re, një dietë e lëngshme 
gjatë këtyre ditëve do të ndih-
mojë në humbjen e peshës.

Hëna e plotë gjithashtu 
mund të na prishë oreksin. Gjatë 
gjumit të thellë, ne prodhojmë 
më shumë një hormon të quajtur 
leptin, i cili na ndihmon të ndi-
hemi të ngopur dhe të kënaqur. 
Ndërkohë, grelina, e cila ka 
efekt të kundërt, nxitës të urisë, 
zbret. Një arsye tjetër pse mund 
të ndihemi më të uritur është 
fakti se ne prodhojmë më pak 
leptinë kur ka një hënë të plotë.

Në Indi besohet se ngrënia 
gjatë eklipsit hënor është e dëm-
shme për shëndetin, dhe kjo 
është thjesht sepse eklipsi çon 
në emetimin e rrezeve të forta 
ultravjollcë, të cilat ndikojnë në 
ushqimin e gatuar, i cili përga-
titet me ujë, i cili tërheq më tej 
emetimet, gjë që e kthen ushq-
imin e gatuar në helm.

Në këtë pjesë jepen rekoman-
dime për ushqimin e përditshëm 
të njerëzve, duke patur parasysh 
drejtimet kryesore të ushqimit 
ditor të njeriut. Kjo bëhet duke 
u bazuar dhe në fazat e Hënës 
dhe marrëdhënieve të tyre me 
shënjat e Zodiakut. 

